
AZƏRBAYCAN RESPUBLIKASININ GÖMRÜK QANUNVERİCİLİYİ VƏ 
GÖMRÜK-TARIF SIYASƏTININ FORMALAŞMASI (1992-2002-Cİ İLLƏR) 

Röfət Quliyev1 

Dövlətin gömrük siyasəti bütün gömrük fəaliyyətinin əsasını təşkil edir. Ölkədə 
bazar münasibətlərinin formalaşması şəraitində siyasi, iqtisadi dəyişikliklərin dinamik 
həyata keçirilməsi vasitəsilə daxili və xarici iqtisadi maraqların, vəzifələrin müdafiəsinə 
yönəlmiş siyasi, hüquqi, iqtisadi, təşkilati və digər geniş əhatəli tədbirlər sistemidir.  

Gömrük siyasəti xarici iqtisadi fəaliyyətin həyata keçirilməsində və dünya birliyi 
dövlətlərinin maraqlarının balanslaşdırılmasında mühüm vasitədir. Beynəlxalq gömrük 
münasibətləri uzun müddət mövcud olmuş münasibətlərdir. Qədim dövrdə, orta əsrlərdə 
də və nəhayət XX əsrdə isə bu münasibətlər daha əhəmiyyətli xarakter daşımış, gömrük 
işi sahəsində geniş hüquqi-normativ bazanın yaranmasına gətirib çıxarmışdır [14].  

Prezidentin “Azərbaycan Respublikasında gömrük nəzarətinin təmin edilməsi 
tədbirləri haqqında” 4 sentyabr 1992-ci il tarixli 167 nömrəli fərmanı ilə Azərbaycan 
Respublikasının gömrük sərhədi və gömrük ərazisi müəyyən edildi. Fərmanda həmçinin 
bəyan edilirdi ki, Azərbaycan Respublikasının gömrük sərhədindən yüklərin (mallar və 
digər əşyaların) keçirilməsi yeni qanunlar qəbul edilənə qədər Azərbaycan 
Respublikasının qüvvədə olan qanunvericiliyinə, kecmiş SSRİ-nin gömrük məsələlərinə 
dair qanunvericiliyinin Azərbaycan Respublikasının qanunvericiliyinə zidd olmayan 
müddəalarına uyğun olaraq həyata keçirilməlidir. Azərbaycan hökuməti tərəfindən 
gömrük xidmətinin əsası qoyulmuş, müvafiq hüquqi aktların və normativ bazanın işlənib-
hazırlanmasına başlanıldı. Ötən əsrin 90-cı illərin ikinci yarısından başlayaraq Azərbay-
can dövlətinin xarici iqtisadi fəaliyyətində gömrük sisteminin yerinin möhkəm-
ləndirilməsi başlanıldı. Bazar mexanizmlərinin geniş tətbiqi əsasında milli iqtisadiyyatın 
inkişafında dönüş yaradıldı, gömrük siyasətinin işlənilib hazırlanması və bu əsasda 
gömrük qanunvericiliyinin formalaşması dövlətin iqtisadi strategiyasının prioritet 
istiqamətlərini təşkil etdi [1; 3; 10; 12].  

Gömrük xidmətinin üzərinə düşən vəzifələr haqqında danışarkən Heydər Əliyev 
göstərirdi ki, “Azərbaycanda qəbul olunmuş qanunlar, fərmanlar və sərəncamlar əsasın-
da, onların nəticəsində idxal-ixrac, xarici ticarət sərbəstləşdirilibdir. Azərbaycanda xarici 
investisiyaların artmasını biz bütün vasitələrlə həvəsləndiririk və bunun üçün geniş şərait 
yaradırıq. Azərbaycan iqtisadiyyatının xarici ticarət vasitəsilə dünya iqtisadiyyatı ilə daha 
da sıx bağlanması üçün lazımi tədbirlər həyata keçiririk. Bu tədbirlərin həyata 
keçirilməsində gömrük xidmətinin xüsusi rolu var... ” [7, 323].  

Müstəqillik illərində gömrük sistemi və infrastrukturu yenidən quruldu, bütövlükdə 
gömrük işinin məzmununa yenidən baxıldı. “1996-cı ilin birinci yarısında ölkənin iqtisadi 
inkişafının yekunları və Azərbaycan Respublikası Nazirlər Kabinetinin qarşısında duran 
başlıca vəzifələr haqqında” Azərbaycan Respublikası Prezidentinin 25 iyul 1996-cı il 

tarixli Fərmanında düşünülmüş və xalqımızın mənafeyinə uyğun xarici iqtisadi siyasət 
yeridilməsi, ölkə iqtisadiyyatının dünya iqtisadiyyatına inteqrasiya olunması üçün bütün 
xarici və daxili amillərdən istifadə edilməsi sahəsində müvafiq dövlət strukturlarının, o 
cümlədən gömrük xidmətinin işinin yaxşılaşdırılması mühüm vəzifə kimi irəli sürüldü. 
Gömrük işi sahəsində bir-birini tamamlayan və respublikanın iqtisadi inkişaf 
xüsusiyyətlərini nəzərə alan əsas vəzifələrin həlli qarşıya qoyuldu  [2, 196-197]. 

“Azərbaycan Respublikasının ərazisində hüquqi qüvvəsini müvəqqəti olaraq saxlayan 
keçmiş SSRİ  qanunları və onların tətbiqi haqqında” 28 oktyabr 1992-ci il tarixli 359 
nömrəli Qanunu əsasında Azərbaycan Respublikasında kecmiş SSRİ qanunvericiliyi -  26 
mart 1991-ci il tarixli SSRİ gömrük məcəlləsinin və SSRİ-nin “Gömrük tarifi haqqında” 
Qanununun bir neçə il ərzində tətbiq edilməsi davam etdirildi. Milli gömrük 
qanunvericiliyinin ilk qanunları olan “Gömrük tarifi haqqında” 1064 nömrəli, 20 iyun 
1995-ci il tarixli və Azərbaycan Respublikası Gömrük Məcəlləsinin təsdiq edilməsi 
haqqında" 311-IQ nömrəli, 10 iyun 1997-ci il tarixli Qanunların qəbulundan sonra isə 
keçmiş sovet qanunlarının tətbiq edilməsi dayandırıldı. Bütün bunlarla yanaşı, 
respublikada xarici iqtisadi əlaqələrin həyata keçirilmə mexanizmi inkişaf etmiş bazar 
iqtisadiyyatlı ölkələrdəki kimi olsa da, tənzimlənmə və idarəetmə mexanizmi səmərəlilik 
baxımından bu ölkələrin göstəricilərindən  aşağı səviyyədə idi. Azərbaycanda xarici 
ticarətin liberallaşması 1992-ci ilin avqustunda keçmiş SSRİ-yə daxil olmayan ölkələrdən 
idxal tariflərinin ləğv edilməsi ilə başlandı. Lakin, o zaman idxalın həcminə tariflərin 
səviyyəsi ilə yanaşı, digər məsələlər də təsir göstərirdi. İdxalın lisenziyalaşmasının köhnə 
sistemi mövcud idi. Xarici valyuta əldə etmək imkanı məhdud idi, rublun kütləvi surətdə 
nominal devalvasiyası onun real mübadilə məzənnəsinin düşməsini təmin edirdi, bu isə 
öz növbəsində idxal olunan məhsulların qiymət artımına gətirib çıxarırdı. Lakin, bütün 
başlıca maneələr ölkəyə idxal olunan malların axınını dayandıra bilmirdi. Buraya 
Azərbaycan Respublikası sərhədlərinin xeyli hissəsinin gömrük strukturları tərəfindən 
qorunmadığı hallarını da əlavə etsək, ölkədə daxili bazarın və bütövlükdə iqtisadi 
proseslərin tənzimlənməsi sahəsindəki vəziyyətin mürəkkəbliyi ilə bağlı aydın təsəvvür 
yaranar. Həmin dövrdə qeyri-ərzaq malları ilə müqayisədə ərzaq mallarına xüsusi rejim 
tətbiq olunurdu və ölkədə ərzaq təhlükəsizliyi yaratmaq məqsədilə  idxal hər cür gömrük 
vergisindən azad edilmişdi. Bunun nəticəsində 1990-1995-ci illərdə respublikaya ərzaq 
məhsullarının idxalı durmadan artırdı. 

1994-cü ildə idxal tarifləri bərpa edildi. İqtisadiyyatın bazar münasibətlərinə 
transformasiyası ilə əlaqədar olaraq həyata keçirilən genişmiqyaslı sosial-iqtisadi 
dəyişikliklər və milli iqtisadiyyatın dirçəlməsinin mühüm amili kimi gömrük-tarif 
mexanizmindən fəal istifadə olunması nəticəsində həm gömrük vergi və rüsumlarının 
dinamikası artdı, həm də onun strukturunda əlverişli meyl formalaşdı. 

İdxal olunan malların qiymətinə nəzarət etməklə gömrük dəyərinin düzgün 
müəyyənləşdirilməsi gömrük işində mühüm məsələlərdən biridir. Respublika gömrük 
orqanlarının bu sahədə səlahiyyətləri 1996-cı ilin birinci yarısınadək heç bir hüquqi-
normativ sənədlə təsdiq edilməmişdi. Nəticədə mühüm strateji məhsullar dünya bazar 
qiymətlərinə uyğun gəlməyən, əksər hallarda düşünülmüş şəkildə azaldılan müqavilə 

qiymətləri ilə idxal edilir, istehlakçılara isə baha qiymətə satılırdı. DGK-nın təklifi ilə bu 
cür halların qarşısını almaq məqsədilə Respublika Nazirlər Kabinetinin 1996-cı il 26 iyun 
tarixli 88c saylı sərəncamı ilə Azərbaycan Respublikasının “Gömrük tarifi haqqında” 
Qanunu tətbiq edilənə qədər gömrük orqanları tərəfindən idxal olunan malların şərti 
minimum qiymətləri müəyyənləşdirildi. Azərbaycan Respublikası Prezidentinin 
“Azərbaycan Respublikasında xarici ticarətin tənzimlənməsi qaydaları”nın 8-ci bəndinə 
müvafiq olaraq keçmiş Xarici İqtisadi Əlaqələr Nazirliyi tərəfindən 1996-cı il 11 oktyabr 
tarixli 39 saylı, sonra isə 1997-ci il 1 yanvar tarixli 1 saylı əmrlə daxili bazarda mühüm 
əhəmiyyət kəsb edən malların siyahısı və idxal qiymətlərinin hədləri təsdiq edildi. Lakin 
bu cür qiymət hədlərinin tətbiqi dünya gömrük təcrübəsinə, gömrük tarif tənzimlənməsi 
prinsiplərinə, ümumiyyətlə, bazar münasibətlərinə uyğun gəlməməsi inzibatçılıq metodu 
kimi yaranan problemi həll etmək əvəzinə bir çox əlavə problemlər yaratdı. İdxal və ixrac 
olunan malların gömrük dəyərinin müəyyən edilməsində qayda yaratmaq məqsədilə 
DGK-nın təklifinə əsasən respublika Nazirlər Kabineti 1998-ci il 12 yanvar tarixli 7 saylı 
Qərarı ilə “Azərbaycan Respublikasının gömrük ərazisinə gətirilən və bu ərazidən 
çıxarılan malların gömrük qiymətləndirilməsi sisteminin tətbiqi Qaydaları”nı təsdiq etdi. 
DGK isə öz növbəsində “Azərbaycan Respublikasının ərazisinə gətirilən malların 
gömrük dəyərinin bəyan edilməsinin qayda və şərtləri haqqında” Əsasnamə hazırlayaraq 
Gömrük Məcəlləsinin tələblərinə uyğun qaydada respublika Ədliyyə Nazirliyində 
qeydiyyatdan keçirildi. Tarif tənzimləmə tədbirlərinin davamı kimi, 1996-cı ilin iyun 
ayından aksiz vergilərinin tətbiqinə başlanıldı, daha sonra aksiz mallarının idxalının 
lisenziyalaşdırılması həyat keçirildi [9, 1998, 29 iyul, № 27 (79)].  

Azərbaycan Respublikası Dövlət Gömrük Komitəsinin güclü iqtisadi təsir vasitəsinə 
malik olan müstəqil bir qurum kimi meydana çıxması dövlətin iqtisadi təhlükəsizliyinin 
təmin edilməsində qüvvələr nisbətini, dəyişməsinə səbəb oldu. 1995-ci il iyunun 20-də 
qəbul edilmiş “Gömrük tarifi haqqında” Azərbaycan Respublikasının Qanunu gömrük 
siyasətinin tənzimlənməsi istiqamətində əsas normativ-hüquqi sənədlərdən biri idi. 
Gömrük Məcəlləsi və “Gömrük tarifi haqqında” qanunla müəyyən edilmiş funksiyaların 
ardıcıl həyat keçirilməsi bu təşkilatın respublikanın iqtisadi siyasətində rolu və yerini 
daha da möhkəmləndirdi. Gömrük-tarif mexanizminin təkmilləşdirilməsi və onun çevik 
iqtisadi mexanizmə çevrilməsi nəticəsində dövlət gəlirlərində gömrük rüsum və 
vergilərinin xüsusi çəkisi 1995-ci ildəki 5,2 faizdən 1998-ci ildə 23,4 faizə çatdırıldı [4].  

Azərbaycan Respublikasında gömrük işinin təkmilləşdirilməsi və xarici iqtisadi 
fəaliyyətin tənzimetmə mexanizminin beynəlxalq tələblərə uyğunlaşdırılması, ilk 
növbədə, gömrük siyasətinin elmi və qanunvericilik əsaslarının işlənilib hazırlanmasını 
tələb edirdi. Azərbaycan Respublikasında bazar iqtisadiyyatı sisteminə keçid prosesində 
hüquqi təminat bazasının yaradılması üçün bir sıra qanunlar qəbul edilmişdir. Bu 
qanunların reallaşdırılması ölkəmizdə gömrük işinin inkişafına və xarici iqtisadi 
fəaliyyətin canlanmasına güclü təkan verdi. Gömrük işi sahəsində Azərbaycan Respubli-
kasının bağladığı ikitərəfli sazişlər dövlətlərarası gömrük münasibətlərinin əlaqələndiril-
məsində mühüm yer tutur və aşağıdakı istiqamətləri əhatə edir: gömrük işi sahəsində 
əməkdaşlıq və qarşılıqlı yardım; xarici ticarətin gömrük statistikası sahəsində metodoloji 

və informasiya üzrə qarşılıqlı fəaliyyət; gömrük-tarif münasibətlərinin əlaqələndirilməsi; 
gömrük  sənədlərinin və gömrük təminatlarının qarşılıqlı tanınması; sərhədlərdən qanun-
suz keçirilən mədəni sərvətlərin saxlanması və qaytarılması məsələləri üzrə əməkdaşlıq 
və qarşılıqlı yardım; qaçaqmalçılıq və gömrük qaydalarının pozulması, həmçinin silah-
ların, döyüş sursatlarının, partlayıcı maddələrin, narkotik vasitələrin, psixotrop maddə-
lərin və prekursorların qanunsuz dövriyyəsi ilə mübarizə sahəsində əməkdaşlıq; gömrük 
qanunvericiliyinin düzgün tətbiq edilməsi və gömrük hüquqpozmalarının qarşısının 
alınması, təhqiq edilməsi və onlara qarşı mübarizə aparılması üçün qarşılıqlı inzibati 
yardım və s. 

6 avqust 1997-ci il tarixdə, yəni dərc edildiyi gündən qüvvəyə minən Gömrük 
Məcəlləsi aşağıdakı məsələləri əhatə edirdi: gömrük prosedurları, gömrük rəsmiləş-
dirməsi, gömrük nəzarəti, gömrük rüsumları və yığımları, valyuta nəzarəti, gömrük 
rejimləri, gömrük güzəştləri, gömrük statistikası, gömrük işi sahəsində cinayətlər, 
gömrük orqanlarının təhqiqata, istintaq və əməliyyat-axtarış fəaliyyəti, gömrük orqanla-
rının vəzifəli şəxslərinin statusu, gömrük orqanlarının qərarlarından şikayət etmək 
qaydası, mallar və nəqliyyat vasitələri üzərində sərəncam verilməsi və əldə edilən 
vəsaitlərdən istifadə edilməsi, məlumat və məsləhət vermə. 

1991-ci və 1997-ci ilin gömrük məcəllələri arasında ən böyük fərq gömrük rejimləri 
sahəsini əhatə edirdi. Hal-hazırda milli Gömrük Məcəlləsi aşağıdakı gömrük rejimlərini 
nəzərdə tutur: sərbəst dövriyyə üçün buraxılış, təkrar idxal, tranzit, gömrük anbarı, 
rüsumsuz ticarət mağazası, gömrük ərazisində emal, gömrük nəzarəti altında emal; 
müvəqqəti idxal (ixrac), sərbəst gömrük zonası, sərbəst anbar, gömrük ərazisindən 
kənarda emal, ixrac, təkrar ixrac, məhv etmə, və dövlətin xeyrinə maldan imtina 
(Azərbaycan Respublikasının 10 iyun 1997-ci il tarixl Gömrük Məcəlləsinin 25-ci 
maddəsi). Halbuki, 1991-ci ilin Gömrük Məcəlləsi yalnız idxal, ixrac və tranzit gömrük 
rejimlərini nəzərdə tuturdu. Gömrük rejimlərini tətbiq etmək məqsədilə Gömrük 
Komitəsi bir sıra qaydaları qəbul etsə də, Gömrük Məcəlləsində nəzərdə tutulan və bütün 
gömrük rejimlərini dəqiqləşdirən qaydaların hazırlanması başa çatdırılmamışdır. Gömrük 
nəzarəti altında emal, sərbəst gömrük zonası, sərbəst anbar və gömrük ərazisindən 
kənarda emal rejimləri üçün tətbiqedici qanunvericilik mövcud deyildir. Azərbaycan 
Respublikasının yeni Gömrük Məcəlləsinin qəbul olunması istiqamətində işlər gedir. 
2002-ci ilə qədər bir çox dəyişikliklərə məruz qalmış Gömrük Məcəlləsi gömrük işi 
sahəsində qanunlar sistemini özündə əks etdirməklə idxal və ixrac siyasətinin qanunverici 
bazasını təşkil edir. Gömrük Məcəlləsi respublikanın iqtisadi təhlükəsizliyi və 
maraqlarının qorunmasını, ölkə iqtisadiyyatının dünya iqtisadi inteqrasiya sistemində 
rolunun artmasını təmin edən hüquqi, iqtisadi və təşkilati münasibətləri tənzimləmək 
baxımından işlənib-hazırlanmış qanunvericilik sistemidir. Burada gömrük nəzarəti və 
gömrük rəsmiləşdirməsi məsələlərinə müəyyən yer ayrılmış və Azərbaycan Respublika-
sının gömrük strukturu təsbit edilmişdi. 1991-ci il tarixli Gömrük Məcəlləsi ilə 
müqayisədə 1997-ci ilin Gömrük Məcəlləsi daha ətraflı və bazar iqtisadiyyatına daha 
uyğun bir sənəd idi. Sovet gömrük qanunvericiliyində gömrük işi sahəsində cinayətlər 
haqqında müddəalara daha çox yer ayrılmışdı. Məsələn, 1991-ci ilin sovet gömrük 

hüququnda bu mövzuya məcəllənin üçdə bir hissəsi həsr olunmuşdusa, Azərbaycan 
Respublikasının 1997-ci il Gömrük Məcəlləsində bu müddəalar Azərbaycan Respubli-
kasının Cinayət Məcəlləsinin və İnzibati Xətalar Məcəlləsinin təsdiq edilməsindən sonra 
çıxarılmışdır [5]. 

“Gömrük tarifi” haqqında Qanunun 4-cü maddəsində gömrük rüsumlarının 
hesablanma qaydası üç növ gömrük rüsumunu nəzərdə tuturdu: advalor, spesifik və 
kombinə edilmiş gömrük rüsumu. Azərbaycan Respublikası Nazirlər Kabineti tərəfindən 
27 iyul 1998-ci ildə qəbul edilmiş “Azərbaycan Respublikasında müvəqqəti idxal (ixrac) 
edilən malların gömrük rüsumları və vergilərin ödənilməsindən tamamilə və ya qismən 
azad edilməsi Qaydaları haqqında” 160 saylı qərar qəbul edilmişdir. Qaydaların 2-ci 
maddəsində müvəqqəti idxal (ixrac) edilən malların qanunvericiliklə müəyyən edilmiş 
gömrük vergi və rüsumlarının ödənilməsindən tamamilə azad edilməsi, 3-cü maddəsində 
isə, müvəqqəti idxal (ixrac) olunan malların qanunvericiliklə müəyyənləşdirilmiş gömrük 
vergi və rüsumlarının ödənilməsindən qismən azad edilməsi qaydaları müəyyən edildi. 
Bu istiqamətdə Azərbaycan Respublikası DGK “Azərbaycan Respublikasına müvəqqəti 
idxal edilən malların gömrük rüsumları və vergilərin ödənilməsindən tamamilə və ya 
qismən azad edilməsinin bir sıra məsələləri ilə bağlı” 30 iyul 1999-cu il tarixli 14/001 
saylı göstərişi vermişdi [4]. 

Respublika Nazirlər Kabinetinin 16 dekabr 1996-cı il 172 nömrəli qərarına əsasən 
1997-ci il yanvarın 1-dən etibarən respublikamızdan ixrac olunan mallara onların 
nəticələrindən asılı olaraq ixrac rüsumları ləğv olundu. Hökumətin bu qərarı emal 
müəssisələrinin xarici bazara çıxışını xeyli asanlaşdırdı. Hökumətin digər bir qərarı ilə 
idxal gömrük rüsumlarında da dəyişikliklər edildi. Respublika Nazirlər Kabinetinin 
“Azərbaycan Respublikasında idxal-ixrac əməliyyatları üzrə gömrük rüsumlarının 
dərəcələri haqqında” 1998-ci il 22 aprel tarixli 91 saylı qərarı ilə gömrük rüsumlarının və 
yığımlarının dəyişdirilməsi həyata keçirildi, daha doğrusu, ixrac olunan mallar onların 
növündən asılı olmayaraq ixrac rüsumundan azad olundu. Gömrük vergi qanunveri-
ciliyinə dair normativ bazanın dəyişmədiyi, əksinə, gömrük vergi və rüsumlarından 
qanunvericiliklə azad olmaların xüsusi çəkisinin artdığı, vergitutma obyektinin azaldığı 
bir şəraitdə - 1998-ci ildə dövlət büdcəsinə 561,6 milyard manat gömrük rüsumları və 
vergiləri toplanıb köçürülmüşdü ki, bu, 1997-ci ildəkindən 132,1 milyard manat və ya 
30,8 faiz çox idi. 

Gömrük orqanları tərəfindən həyata keçirilən valyuta nəzarətinin normativ bazasının 
yaradılması, onun icra mexanizminin qurulması istiqamətində işlər görülmüşdür. Respub-
lika hökumətinin “Fiziki şəxslər tərəfindən Azərbaycan Respublikasının milli valyu-
tasının, milli valyutada qiymətli kağızların və digər valyuta sərvətlərinin Azərbaycan 
Respublikasının gömrük sərhədindən keçirilməsi qaydaları” haqqında 28 aprel 1998-ci il 
tarixli 95 saylı qərarından sonra fiziki şəxslər tərəfindən aparılan valyuta sərvətlərinə 
görə alınan gömrük haqqının artım meyli müşahidə olunurdu. Bundan əlavə, ixrac 
əməliyyatlarının stimullaşdırılmasında gömrük valyuta nəzarətinin təşkili yeni qayda 
hazırlanmasını tələb edirdi. Bu mənada, Gömrük Komitəsi tərəfindən hazırlanan və Milli 
Bankın rəyi nəzərə alınmaqla 1998-ci ilin sentyabrından tətbiq edilən “Azərbaycan 

Respublikası ərazisindən ixrac edilən malların müqabilində valyuta sərvətlərinin 
ödənişinə nəzarət barədə təlimat” ixrac əməliyyatlarına valyuta nəzarətinin təmin 
olunmasında illərlə mövsud olan problemlərin aradan qaldırılmasında mühüm addım idi 
[4].  

“Azərbaycan Respublikasında ticarətin tənzimlənməsi sahəsində əlavə tədbirlər 
haqqında” 1999-cu il 23 iyul tarixli fərmanla təsdiq edilmiş Azərbaycan Respublikasında 
1999-2002-ci illər üçün ticarətin inkişafı üzrə Dövlət Proqramında göstərilirdi ki, ölkə 
böyük təbii sərvətlərə, münbit torpaqlara malik olduğu halda onun valyuta ehtiyatının 
xeyli hissəsi əhalinin ilkin tələbat malları ilə təchiz olunmasına sərf edilir. İxracın əsasını 
enerji daşıyıcıları və xammal məhsulları, idxalın əsasını isə ərzaq məhsulları, ilkin tələbat 
məhsulları təşkil etdiyindən xarici ticarətin strukturu iqtisadi baxımdan səmərəli deyildir. 
Bu Proqramin əsas istiqamətlərindən birini ixrac potensialının artırılması, ixracın 
strukturunun təkmilləşdirilməsi və ölkənin iqtisadi təhlükəsizliyinin təmin edilməsi təşkil 
edirdi. Gömrük tariflərinin, digər vergi və rüsumların tətbiqi, daimi fəaliyyət göstərən 
Tarif Şurasının yaradılması, alternativ valyuta mənbələrinin axtarılması, ixracat 
sahəsində beynəlxalq təcrübədə geniş istifadə olunan müxtəlif formalarla bərabər 
(konsiqnasiya, kreditə ixrac, lizinq və s.), onun müasir tipli infrastrukturunun (nəqliyyat, 
sığorta, anbarlar, informasiya sistemi və s.) və ixracın həvəsləndirilməsi mexanizminin 
yaradılması kimi tədbirlərin həyata keçirilməsi bir sıra dövlət qurumları ilə bərabər 
Dövlət Gömrük Komitəsinə də tapşırılmışdı [6, maddə 422, nömrə 7, 31 iyul 1999-cu il]. 

Qeyd etmək lazımdır ki, 1994-1996-cı illər arasında idxal tariflərinin orta səviyyəsi 
15 faizə bərabər idi. 1997-ci ilə qədər Azərbaycan Respublikasının tarif sistemində elmi 
baza zəif idi və tariflərin elmi əsaslandırılmış səciyyə daşımaması xarici ticarətin 
səmərəli inkişafına mane olurdu. 1997-ci il yanvarın 1-dən Azərbaycan 15 faizlik vahid 
gömrük dərəcəsi olan unifikasiya edilmiş tarif sisteminə keçdi, ixraca bütün vergilər ləğv 
olundu. Azərbaycan Respublikası Prezidentinin “Xarici ticarətin liberallaşdırılması 
haqqında” 609 saylı fərmanına əsasən, ixrac-idxal əməliyyatlarında qeyri-tarif məhdudiy-
yətlərinin hamısı ləğv edilmişdi. 1995-2007-ci illərdə respublikanın sosial-iqtisadi 
həyatında aparılan əhəmiyyətli dəyişikliklər nəticəsində gömrük rüsum və gəlirləri 
hesabına ölkənin büdcə imkanları xeyli artdı. Bu prosesin davamlı olması, habelə 
respublikanın bir çox iqtisadi və sosial problemlərinin həlli dövlətin iqtisadi imkanlarının 
artmasına gətirib çıxaran səmərəli gömrük-tarif tənzimlənməsinin həyata keçirilməsini 
zəruri edir [13].  

Azərbaycan Respublikası Dövlət Gömrük Komitəsi mal və nəqliyyat vasitələri 
dövriyyəsinin məlumatlarının toplanılmasını təmin edən sistemin yaradılması, gömrük 
orqanları arasında informasiya mübadiləsinin təmin olunması, gömrük rəsmiləşdirilməsi 
və nəzarətinin avtomatlaşdırılması, qaçaqmalçılıq və gömrük qaydalarının pozulması ilə 
mübarizənin informasiya təminatının təşkili, gömrük inspektorlarının avtomatlaşdırılmış 
iş yerlərinin yaradılması, gündəlik daxil olan məlumatların yoxlanılması və məlumat 
bazasının yaradılması, eləcə də xarici iqtisadi əlaqələrin təhlilinin avtomatlaşdırılmış 
rejimdə aparılması istiqamətlərində işlər aparır. Bu məqsədlə “Avtonəqliyyat”, Müvəq-
qəti yüklərə nəzarət” və “Gömrük mədaxil orderləri”  adlı informasiya-proqram təminat-

larının gömrük orqanlarında tətbiq olunmasına başlanıldı. “Sərhəd”, “Yük gömrük 
bəyannamələri”, “Tranzit” və “Gömrük mədaxil orderləri” kimi məlumat bazalarından 
istifadə etməklə xarici iqtisadi-ticarət əməliyyatlarının təhlili aparılan “Azərbaycan 
Respublikasının xarici ticarətinin gömrük staristikası” bülleteni müvafiq icra orqanlarına, 
xarici ölkə səfirliklərinə və beynəlxalq təşkilatlara göndərilir [8; 11, 142-143].  

Azərbaycan Respublikasında aparılan iqtisadi islahatlar, həyata keçirilən davamlı 
inkişaf xətti iqtisadi təsir metodlarından düzgün və səmərəli istifadə edilməsini tələb edir. 
Respublikada iqtisadi metodlardan biri kimi vahid gömrük siyasətinin həyata keçirilməsi 
Azərbaycanın gömrük sisteminin dünya gömrük sisteminə yaxınlaşmasını sürətlən-
dirməklə yanaşı, daxili bazarı, yerli istehsalçıların mənafelərini qoruyur, xarici ticarətin 
liberallaşdırılmasını təmin edir. Əsaslandırılmış gömrük tarifləri gömrük sisteminin 
təkmilləşdirilməsində mühüm rol oynayır. Ölkənin iqtisadi maraqlarını əks etdirən tarif 
sisteminin tətbiqi öz növbəsində respublika ərazisinə gətirilən və çıxarılan malların 
əlverişli nisbətini təmin etməklə bərabər, valyuta sərvətlərinin gömrük ərazisinə 
gətirilməsinə və bu ərazidən çıxarılması üzərində səmərəli nəzarət edilməsinə, 
bütövlükdə ölkə iqtisadiyyatının xarici rəqabətin mənfi təsirindən qorunmasına zəruri 
şərait yaratmış olur. 

Avropa Komissiyası və BMT İnkişaf Proqramı ilə birlikdə həyata keçirilən, 2007-ci 
ildə təqdim olunan “Azərbaycan Respublikasında Gömrük Xidmətinin Təkmilləş-
dirilməsi” layihəsi gömrük qanunvericiliyinin beynəlxalq standartlara, xüsusilə Avropa 
İttifaqının Gömrük Məcəlləsinə uyğunlaşdırılaraq bir sıra aktual məsələləri: minimum 
məlumata əsaslanan gömrük rəsmiləşdirilməsini, avtomatlaşdırılmış sistemlərə keçidin 
hüquqi əsasları və kağız əsaslı proseslərdən asılılığın aradan qaldırılmasını, risklərin idarə 
edilməsi sisteminin əhatə dairəsinin genişlənməsini, gömrük təmsilçiliyi statusunun 
güclənməsini əhatə edir. Yeni Məcəllə ticarət təhlükəsizliyinin artırılmasında iqtisadi 
operator institutunun hüquqi əsasları, bank əməliyyatlarına keçid və elektron sənədlərdən 
geniş istifadə və s. nəzərdə tutur.  

Azərbaycan Respublikasının gömrük siyasətinin inkişafı milli iqtisadiyyatın maraqları 
nəzərə alınmaqla xarici iqtisadi fəaliyyətin beynəlxalq standartlara uyğun tənzimlənməsi 
ilə əlaqədar olmalıdır. Milli bazarın xarici rəqabətin təsirindən qorunması və keyfiyyətsiz 
malların idxalının qarşısının alınması məqsədilə hərtərəfli düşünülmüş tədbirlər həyata 
keçirilməlidir. Gömrük-tarif tənzimlənməsinin elə bir dəqiq sistemi yaradılmalıdır ki, sui-
istifadə hallarının qarşısını almaq mümkün olsun. Milli gömrük siyasətinin davamlı 
inkişafını təmin etmək məqsədilə aşağıdakı strateji perspektivlərin həlli daha aktualdır: 
gömrük işi sahəsində qanunvericiliyin təkmilləşdirilməsi və dəqiqləşdirilməsi; gömrük 
rəsmiləşdirilməsi və nəzarət prosedurlarının sadələşdirilməsi; xarici ticarət əməliyyatla-
rının gömrük rəsmiləşdirilməsində qabaqcıl təcrübənin müəyyən edilib istifadə olunması; 
gömrük brokeri institutunun inkişaf etdirilməsi; iqtisadi təhlükəsizliyə zərər vuran 
cinayətlərin və hüquqpozuntularının aşkar olunması və qarşısının alınması, korrupsiya ilə 
mübarizənin gücləndirilməsi; gömrük xidməti mütəxəssislərinin, əməkdaşlarının, xüsu-
silə də gömrük sərhədindən keçirilən mallara tarif dərəcələri ilə işləyən mütəxəsisslərin 
ixtisaslarının müntəzəm şəkildə artırılması və s. Sözsüz ki, gömrük siyasəti sahəsində 

normativ-hüquqi bazanın mövcudluğu ilə yanaşı, hazırkı dövrdə bu bazanın yeniləşməsi 
tələb olunur. Ölkənin xarici ticarət həcminin getdikcə artması və daxili bazarın 
qorunması, yeni bazraların araşdırılması və yerli məhsulların dünya bazarlarına çıxışının 
asanlaşdırılması kimi məsələlərin həlli üçün müasir tələblərə cavab verən yeni qanunların 
qəbul edilməsi və mövcud qanunvericiliyin təkmilləşdirilməsi davam etdirilməlidir.   

R.A.Guliyev 

THE FORMATION OF THE CUSTOMS LEGISLATIONAND CUSTOMS-TARIFFES 
POLICY OF THE AZERBAIJAN REPUBLIC (1992-2002) 

SUMMARU 

In the articles is illuminated the process of the national customs service as one of the important 
state structure after winning the independence of the Azerbaijan Republic. In this article is analyzed made 
work since 1992 year according to the foundation of the national customs legislation and for the 
strengthening of the material-technical basis and personnel potential.  

Р.А.Гулиев  

ФОРМИРОВАНИЕ ТАМОЖЕННОГО ЗАКОНОДАТЕЛЬСТВА И ТАРИФНО – 
ТАМОЖЕННОЙ ПОЛИТИКИ АЗЕРБАЙДЖАНСКОЙ РЕСПУБЛИКИ (1992-2002 ГГ.) 

РЕЗЮМЕ 
В статье освещается процесс создания национальной таможенной службы, как один из 

важных государственных структур после восстановления независимости  Азербайджанской 
Республики. В статье анализируется проделанная правительством Азербайджанской Республики с 
1992 года работа по формированию таможенного законодательства, по укреплению материально-
технической базы и кадрового потенциала таможенной службы. 

Məqalə AMEA Tarix İnstitutunun Elmi Şurasının 2010-cu il 11 oktyabr tarixli iclasının 08 
saylı qərarı və t.ü.f.d., Ə.Q.Qasımovun, t.ü.f.d. A.M.Balayevin müsbət rəyləri əsasında çap olunur.  

FÖVQƏLADƏ HALLARLA MÜBARİZƏ SAHƏSİNDƏ 
AZƏRBAYCAN RESPUBLIKASININ BEYNƏLXALQ ƏLAQƏLƏRİ 

Ədalət Qasımov1 

Azərbaycan Respublikası fövqəladə halların qarşısının alınması və onun nəticə-
lərinin aradan qaldırılması üzrə dövlət sistemini formalaşdırarkən fövqəladə halların idarə 
edilməsi sahəsində böyük təcrübəyə malik dövlətlərin müvafiq qurumları ilə əməkdaş-
lığın qurulması və inkişaf etdirilməsinə xüsusi əhəmiyyət verir. Bu mənada respubli-
kamız böhranların idarə olunması və fövqəladə halların qarşısının alınması üzrə tədbirlər 
planının hazırlanması ilə bağlı təcrübənin qazanılması və informasiya mübadiləsi 
sahəsində bir sıra dövlətlərlə ikitərəfli əməkdaşlıq edir. Bu sahədə çoxtərəfli əməkdaşlıq 
isə NATO mexanizmləri vasitəsilə inkişaf etdirilir və ölkəmiz bu təcrübədən fəal istifadə 
etməyə davam edəcəyini dəfələrlə bildirmişdir. 

Hələ 2006-cı ilin martında Azərbaycan Respublikası Fövqəladə Hallar naziri 
Kəmaləddin Heydərovun Rusiya Federasiyasına ilk səfəri iki ölkə arasında fövqəladə 
halların birgə ləğv edilməsi məsələlərində sıx əməkdaşlığın qurulması istiqamətində 
mühüm rol oynadı. Həmin səfər çərçivəsində Azərbaycan Respublikası nümayəndə 
heyəti ilə Rusiya Federasiyasının müvafiq nazirliyinin rəhbərliyi arasında bir çox 
görüşlər keçirilmiş, müxtəlif sahələrdə əməkdaşlığın inkişaf etdirilməsi haqqında razılıq 
əldə edilmişdir. Bu razılaşmaların hüquqi əsası 27 mart 2006-cı il tarixdə “Azərbaycan 
Respublikası Fövqəladə Hallar Nazirliyi və Rusiya Federasiyasının Mülki müdafiə, 
fövqəladə hallar və fəlakətlərin nəticələrinin aradan qaldırılması üzrə Nazirliyi arasında 
əməkdaşlığın fəallaşdırılması haqqında” protokolun imzalanması ilə möhkəmləndiril-
mişdir [21].  

Azərbaycan Respublikasının Prezidenti İlham Əliyevin 12 mart 2007-ci il tarixli 
2034 nömrəli sərəncamı ilə 2006-cı il martın 27-də Moskva şəhərində imzalanmış 
“Azərbaycan Respublikası Fövqəladə Hallar Nazirliyi və Rusiya Federasiyasının Mülki 
Müdafiə, Fövqəladə Hallar və Fəlakətlərin Nəticələrinin Aradan Qaldırılması üzrə 
Nazirliyi arasında əməkdaşlığın fəallaşdırılması haqqında Protokol” təsdiq edilmişdir [7]. 

Rusiya Federasiyası Fövqəladə Hallar naziri S. Şoyqunun 2006-cı ilin iyun ayında 
Azərbaycana səfəri zamanı Rusiya Federasiyası FHN və Azərbaycan Respublikası FHN 
arasında 2006-2008-ci illər üçün kompleks əməkdaşlıq planı imzalandı. Planda Rusiya 
Federasiyası FHN-nin köməyi ilə Azərbaycan Respublikasında müvafiq strukturların 
formalaşdırılması, respublikaya xilasetmə və yanğınsöndürmə xidmətləri üçün avadanlıq-
ların, texnikanın verilməsi, həmçinin qabaqcıl texnologiyaların tətbiqində, kadrların 
ixtisaslarının artırılmasında kömək göstərilməsi nəzərdə tutulmuşdur [22, 44-47].  

Azərbaycan Respublikasında fövqəladə hallarla mübarizə sahəsində Rusiyadan 
alınan müxtəlif avadanlıqlar uğurla tətbiq edilmiş, fövqəladə hallar üzrə mütəxəssislərin 

qonşu ölkədə təhsil alması təmin edilmişdir. Azərbaycan Respublikası FHN strukturuna 
daxil olan xidmət və qurumların yeniləşdirilməsi, onların maddi-texniki bazasının 
möhkəmləndirilməsi məqsədi ilə 2006-2008-ci illərdə Rusiya Federasiyası FHN-nin 
dəstəyi ilə həmin ölkənin istehsalı olan 94 ədəd müxtəlif xüsusi texnika və avadanlıq, o 
cümlədən yanğın təhlükəsizliyi xidməti üçün 41 ədəd yanğınsöndürmə avtomobili, qəza 
və fəlakət zonalarında zərərçəkmişlərə təxirəsalınmaz tibbi yardımın göstərilməsi üçün 1 
ədəd səhra hospitalı alınmışdır. Həmçinin Kiçik Həcmli Gəmilər üzrə Dövlət Müfəttişliyi 
üçün kiçik tonnajlı üzmə vasitələrinin istismarının texniki təhlükəsizliyinin təminatı, 
onların fəaliyyətinə nəzarətin gücləndirilməsi, eləcə də təxirəsalınmaz qəza-xilasetmə 
yardımının göstərilməsi məqsədilə 4 ədəd çoxfunksiyalı sürətli kater, qısa vaxtda 
xilasedicilərin və zəruri avadanlığın fəlakət yerinə çatdırlması, meşə və genişmiqyaslı 
yanğınların söndürülməsi məqsədilə 4 ədəd müasir “Mİ-17-1V” tipli vertolyot və 1 ədəd 
“BE-200 ÇS” markalı amfibiya-təyyarə, fövqəladə halların nəticələrinin ləğvi, uçqunların 
təmizlənməsi, qəza-xilasetmə xidmətlərinin iş qabiliyyətinin artırılmasının təminatı və 
keçirilən qəza-xilasetmə əməliyyatlarının səmərəliliyinin yüksəldilməsi məqsədi ilə 43 
ədəd müxtəlif xüsusi texnika alınmışdır.  

Azərbaycan Respublikasında müvafiq elmi-tədris bazasının, xüsusən ölkə Preziden-
ti İlham Əliyevin sərəncamı ilə yaradılmış FHN-nin Akademiyasının formalaşdırılmasın-
da rusiyalı həmkarların elmi potensialından, təcrübəsindən də səmərəli istifadə olunur 
[14]. 

Rusiya Federasiyası Fövqəladə Hallar naziri S.Şoyqunun başçılıq etdiyi nümayəndə 
heyətinin 2008-ci ilin iyununda Azərbaycan Respublikasına səfəri zamanı 2006-2008-ci 
illər ərzində Rusiya Federasiyası FHN ilə Azərbaycan Respublikası FHN arasında 
əməkdaşlığın kompleks planının yekunları müzakirə olunmuş, qarşılıqlı təcrübə müba-
diləsi, əməkdaşlığın perspektivləri və digər məsələlər ətrafında fikir mübadiləsi aparıl-
mışdır. S. Şoyqu Azərbaycan Respublikası Prezidenti İlham Əliyevin qəbulunda olarkən 
neftlə çirklənmiş ərazilərin təmizlənməsi məsələləri müzakirə olunmuş, bununla bağlı 
işlərin qısa zaman kəsiyində başlanılması üçün müvafiq tapşırıqlar verilmişdir. Görüşün 
nəticəsi olaraq Azərbaycan Respublikası Fövqəladə Hallar naziri K.Heydərov və Rusiya 
Federasiyası Fövqəladə Hallar naziri S.Şoyqu “Fövqəladə halların xəbərdar edilməsi və 
nəticələrinin aradan qaldırılması üzrə Rusiya-Azərbaycan əməkdaşlıq komissiyası 
haqqında Əsasnamə”ni imzalamışlar [11, 2008, 14 iyun].  

Azərbaycan Respublikası FHN nümayəndə heyətinin 2008-ci ilin noyabr ayında 
Rusiya Federasiyası Fövqəladə Hallar naziri S.Şoyqunun dəvəti ilə Rusiya Federasiya-
sına rəsmi səfəri zamanı “Azərbaycan Respublikası Fövqəladə Hallar Nazirliyi və Rusiya 
Federasiyası Mülki Müdafiə, Fövqəladə Hallar və Fəlakətlərin Nəticələrinin Aradan 
Qaldırılması üzrə Nazirliyi arasında 2009-2011-ci illər üçün Kompleks plan”  qəbul 
edilmişdir [3, 9]. 

Qardaş Türkiyə Cümhuriyyətinin müvafiq qurumları ilə sıx əməkdaşlıq əlaqələrinin 
dərinləşməsi, qarşılıqlı səfərlər, təcrübə mübadiləsinin aparılması nəticə etibarilə 
Azərbaycan Respublikasında yeni təşəkkül tapan sistemin qısa müddətdə formalaş-
dırılmasında mühüm rol oynamışdır. Azərbaycan Respublikası Fövqəladə Hallar 

nazirinin ilk xarici səfərini qardaş Türkiyə Cümhuriyyətinə etməsi ölkələrimiz arasında 
əməkdaşlığın ən yüksək səviyyədə olduğunu bir daha təsdiq etdi, iki ölkənin uyğun 
qurumları arasında əlaqələrin yaranması və inkişafında müsbət rol oynadı. Bu sahədə iki 
dost ölkə arasında əməkdaşlığın əsası 2006-cı ilin martında respublikanın Fövqəladə 
Hallar naziri K. Heydərovun Türkiyə Cümhuriyyətinə işgüzar səfəri zamanı qoyulmuşdur 
[16, 38-39]. 

2006-cı ilin avqustunda Bakıda Azərbaycan Respublikası FHN-də iki ölkənin 
hökumətləri arasında fövqəladə halların idarə edilməsi üzrə əməkdaşlıq haqqında saziş 
imzalanmışdır. İmzalanan sazişin məqsədi iki ölkənin müvafiq qurumları arasında elmi-
texniki əməkdaşlığın qurulması, fövqəladə hallarda yardımın göstərilməsi üsullarının 
müəyyən edilməsidir. Qeyd edək ki, Türkiyə bir sıra çoxtərəfli anlaşmalara imza atsa da, 
fövqəladə hallara dair ikitərəfli sazişi yalnız Azərbaycanla imzalamışdır. Hazırda 
fövqəladə halların xəbərdar edilməsi, qarşısının alınması və nəticələrinin aradan 
qaldırılması, habelə FHN-nin maddi-texniki bazasının möhkəmləndirilməsi, əməkdaş-
larının peşəkarlıq səviyyəsinin yüksəldilməsi sahəsində Türkiyə Cümhuriyyəti 
Azərbaycana böyük kömək göstərir [11, 2008, 14 iyun; 20, 17]. 

2007-ci il 16-17 iyul tarixlərində Bakı şəhərində Azərbaycan Respublikası FHN və 
ABŞ Enerji Departamenti tərəfindən “Zəlzələyə davamlı, enerji baxımından qənaətli 
inşaat materialları” mövzusunda keçirilmiş seminar azərbaycanlı mütəxəssislərin bu 
sahədə təcrübəsinin artırılması baxımından faydalı olmuşdur. 

ABŞ-ın Enerji Departamenti, Fövqəladə Halların İdarə Olunması Federal Agentliyi 
və digər müvafiq qurumları ilə əməkdaşlıq əlaqələri yaradılmış, bu ölkənin istehsalı olan 
14 ədəd ağır texnika alınaraq istifadəyə verilmişdir [3, 10].  

2009-cu il avqustun 4-7-də Bakıda “Mülki Hərbi Fövqəladə Hazırlıq” Proqramı 
çərçivəsində Azərbaycan Respublikası FHN-nin və ABŞ-ın fövqəladə hallara cavab 
vermə üzrə ekspertlərinin iştirakı ilə seminar və masaarxası təlimlər keçirildi. “Təbii və 
texnogen xarakterli fövqəladə halların nəticələrinin aradan qaldırılması işinin təşkili, 
qəza-xilasetmə və digər təxirəsalınmaz işlər zamanı qüvvə və vasitələrin idarə olunması” 
mövzusunda keçirilən tədbirin əsas məqsədi hər iki ölkənin müvafiq qurumları arasında 
təcrübə mübadiləsi aparmaq idi.  

Sıx əməkdaşlığın qurulduğu qurumlar arasında Fransa Respublikasının Daxili İşlər 
və Ərazi Abadlaşdırma Nazirliyi də mühüm yer tutur. Nümayəndə heyətimiz Azərbaycan 
Respublikası FHN-nin maddi-texniki bazasının müasirləşdirilməsi ilə bağlı “GIMAEX”, 
“SİDES”, “VPS”, “Penault Export” şirkətləri ilə danışıqlar aparmışdır. Fransa 
Respublikasının Daxili İşlər və Ərazi Abadlaşdırma naziri Fransa prezidenti Nikola 
Sarkozinin dəvəti ilə Azərbaycan Respublikası Fövqəladə Hallar naziri K. Heydərovun 
2006-cı ilin oktyabrında Fransa Respublikasına işgüzar səfəri iki ölkə arasında fövqəladə 
hallarla mübarizə sahəsində əməkdaşlığın daha da möhkəmləndirilməsində mühüm rol 
oynadı. Səfər zamanı iki ölkənin nazirlikləri arasında əməkdaşlıq haqqında Niyyət 
Protokolu imzalandı [2, 51;20, 2006, № 4, s. 20-23].   

Azərbaycan Respublikası Prezidentinin 8 dekabr 2006-cı il tarixli 1816 nömrəli 
sərəncamı ilə 2006-cı il oktyabrın 4-də Paris şəhərində imzalanmış “Azərbaycan 

Respublikası Fövqəladə Hallar Nazirliyi və Fransa Respublikası Daxili İşlər və Ərazi 
Abadlaşdırma Nazirliyi arasında Niyyət Protokolu” təsdiq edildi və FHN-ə Niyyət 
Protokolunun həyata keçirilməsini təmin etmək tapşırıldı [4, 20]. 

Azərbaycan Respublikasının Prezidenti İlham Əliyevin 2007-ci ilin yanvar ayının 
29-31-də Fransa Respublikasına dövlət səfəri çərçivəsində iki ölkə hökumətləri arasında 
“Mülki müdafiə və təhlükəsizlik sahəsində əməkdaşlıq və yardım haqqında” Saziş 
imzalandı. Sazişdə əsasən ölkələr təbii və texnogen mənşəli fövqəladə halların xəbərdar 
edilməsi və qarşısının alınması, eləcə də fövqəladə hal təhlükəsi ilə üzləşən insanların 
əmlakının və ətraf mühitin müdafiəsi və onlara dəyən ziyanın aradan qaldırılması 
sahəsində əməkdaşlıq nəzərdə tutulurdu [20, 2007 № 2 (8), 15-16]. 

Azərbaycan Respublikasının fövqəladə hallarla mübarizə sahəsində sıx əməkdaşlıq 
etdiyi ölkələr sırasında Almaniya Federativ Respublikası mühüm yer tutur. Bu ölkədə 
istehsal olunan texnika və texniki avadanlıqlar, o cümlədən yanğınsöndürmə maşınları, 
təbii fəlakətlərin aradan qaldırılmasında istifadə olunan digər texniki vasitələr öz yüksək 
keyfiyyəti ilə seçilirlər. 2008-ci ildə FHN tərəfindən Almaniyadan “Man-Zieqler” 
markalı 22 ədəd yanğınsöndürən avtomobil, 10 ədəd “Mersedes-Benz” şassisi üzərində 
quraşdırılmış yük avtomobili, 16 ədəd qəza-xilasetmə avtomobili və 5 ədəd motosiklet 
alınaraq istifadəyə verilmişdir [11, 2006, 19 avqust; 14]. 

Bu gün Azərbaycan Respublikasının sıx siyasi, iqtisadi tərəfdaşlıq etdiyi ölkələr 
sırasında Ukrayna Respublikasının xüsusi yeri vardır. 2006-cı il sentyabrın 7-8 
tarixlərində Ukraynanın Prezidenti Viktor Yuşşenkonun Azərbaycan Respublikasına 
rəsmi səfəri zamanı imzalanmış sənədlər arasında Azərbaycan Respublikası hökuməti ilə 
Ukrayna Nazirlər Kabineti arasında ətraf mühitin mühafizəsi sahəsində əməkdaşlıq 
haqqında, Azərbaycan Respublikasının Fövqəladə Hallar Nazirliyi ilə Ukrayna Dövlət 
Nüvə Tənzimlənməsi Komitəsi arasında radiasiya təhlükəsizliyi sahəsində əməkdaşlıq 
haqqında sazişlər də var idi [8; 20, 2006, № 3 (3), 21]. 

2006-cı il oktyabrın 17-18-də Azərbaycan Respublikası Prezidenti İlham Əliyevin 
Belorus Respublikasına səfəri iki ölkə arasında münasibətlərin daha da genişlənməsinə 
təkan verdi. İmzalanan sazişdə tərəflər mövcud dostluq münasibətlərinin möhkəmlən-
dirilməsi və inkişaf etdirilməsi fikrini əsas tutaraq, qarşılıqlı mənafe, hörmət, suverenlik 
və bərabərlik prinsiplərinə əsaslanaraq, təbii və texnogen mənşəli fövqəladə halların 
qarşısının alınması və nəticələrinin aradan qaldırılması sahəsində ikitərəfli əməkdaşlığın 
gücləndirilməsi haqqında razılığa gəlmişdilər [20, 2006, № 4 (4), 12]. 

Azərbaycanlı mütəxəssislər Belorus FHN-nin fövqəladə hallar üzrə reaksiyavermə 
və idarəetmə mərkəzinin, təlim-tədris mərkəzinin iş prosesi ilə də tanış olmuşdular. 
Belorusiya Respublikası Fövqəladə Hallar naziri Ənvər Barıyevin 2007-ci ilin martında 
respublikamıza etdiyi səfər müddətində Azərbaycan Respublikası və Belorus Respubli-
kası Fövqəladə Hallar Nazirlikləri arasında “2007-2010-cu illər üzrə əməkdaşlıq barədə 
kompleks fəaliyyət planı” və “Fövqəladə hallarda xəbərdarlıq edilməsi və nəticələrinin 
aradan qaldırılmasında əməkdaşlıq üzrə işçi qrupu haqqında Əsasnamə” imzalanmışdı 
[20, 2006, № 4 (4), 13, 2007, № 3 (9), 18-24]. 

“2007-2010-cu illər üzrə əməkdaşlıq barədə kompleks fəaliyyət planı”na uyğun 
olaraq nazirliklər fövqəladə halların qarşısının alınması və ləğvi sahəsində normativ-
hüquqi aktların mübadiləsini aparacaq, Azərbaycan FHN-nin əməkdaşları Belorusya 
Respublikası Fövqəladə Hallar Nazirliyinin elm və təhsil müəssisələrində təhsil və 
ixtisaslarını artıracaqlar [11, 2008, 28 iyun].  

Azərbaycan Respublikası Şərqi Avropa dövlətləri arasında ilk dəfə olaraq 
Bolqarıstan Respublikası ilə fövqəladə hallarla mübarizə sahəsində əməkdaşlıq əlaqələri 
yaratmış, bu ölkənin Fəlakətlər və qəzalar zamanı Dövlət Siyasəti Nazirliyi ilə Azərbay-
can Respublikası Fövqəladə Hallar Nazirliyi arasında 17 aprel 2007-ci il tarixində 
“Əhalinin fəalkət və qəzalardan müdafiəsi sahəsində əməkdaşlıq haqqında Bəyannamə” 
imzalanmışdır [1, 2007, № 8, 21 aprel].  

2006-cı ilin mayında Koreya Respublikasının prezidenti Ro Mu Hyunun 
Azərabycana səfəri ölkələrimiz arasında bütün sahələrdə əlaqələrin inkişafına təkan 
verdi. Tərəflər arasında Azərbaycan Respublikası Fövqəladə Hallar Nazirliyi və Koreya 
Respublikasının Tikinti və Nəqliyyat Nazirliyi arasında 2006-cı il mayın 11-də bağlanmış 
“Tikinti Sahəsində Əməkdaşlıq sahəsində Anlaşma Memorandumu” imzalanmışdır [20, 
2006, № 1 (1), 76]. 

Azərbaycan Respublikası Fövqəladə Hallar Nazirliyi BMT, NATO, ATƏT, MDB, 
GUAM, Qara Dəniz İqtisadi Əməkdaşlıq Təşkilatı (QİƏT), Kimyəvi Silahların Qadağan 
edilməsi Beynəlxalq Təşkilatı (KSQET), Atom Enerjisi üzrə Beynəlxalq Agentlik 
(AEBA), İqtisadi Əməkdaşlıq Təşkilatı (İƏT), Beynəlxalq Mülki Müdafiə Təşkilatı, 
Dünya Bankı və digər təşkilatlarla sıx əməkdaşlıq əlaqələri yaratmışdır [3; 11, 2008, 20 
dekabr]. 

Azərbaycan Respublikasında fövqəladə hallarla mübarizə sahəsində vahid mübarizə 
sistemi formalaşdırılarkən BMT-nin müvafiq qurumları ilə əlaqə yaradılmış, bu məqsədlə 
hələ 2006-cı ildə FHN ilə BMT-nin İnkişaf Proqramı arasında işçi qrupu yaradılmışdır. 
Azərbaycan Respublikası FHN BMT-nin xətti ilə həyata keçirilən qlobal kampaniya və 
layihələrdə də fəal iştirak etməyə başlamışdır [1, 2006, 10 iyun; 6; 20, 2007, № 2 (8), 43-
45]. 

Azərbaycan Respublikası Prezidentinin 29 sentyabr 2006-cı il tarixli 1697 nömrəli 
Sərəncamı ilə təsdiq edilmiş “Azərbaycan Respublikasında ekoloji vəziyyətin yaxşılaş-
dırılmasına dair 2006-2010-cu illər üçün kompleks tədbirlər planı” çərçivəsində 
“Suraxanı rayonu ərazisində yod-brom istehsalı prosesində əmələ gəlmiş radioaktiv 
kömür tullantılarının zərərsizləşdirilməsi” layihəsinin hazırlıq mərhələsi üzrə Dünya 
Bankının Texniki Tapşırığı əsasında görülən işlər tam başa çatdırılmışdır [11, 2006, 5 
avqust;14]. 

 FHN AEBA-nın mühüm tərkib hissəsi olan Nüvə Silahlarının Hərtərəfli qadağan 
olunması Müqaviləsi Təşkilatı ilə də sıx əməkdaşlıq əlaqələri yaratmış, 2006-cı ilin 
oktyabrında həmin təşkilatla birgə radioaktiv təhlükəsizlik sahəsində “Yerlərdə 
müfəttişlik” təlimləri keçmiş, 10 gün davam edən təlimlərdə dünyanın 20-dən çox 
ölkəsindən 40-a yaxın nümayəndə iştirak etmişdir. FHN Kimyəvi Silahların Qadağan 
edilməsi Təşkilatı ilə birgə “Kimyəvi maddələrin dağılmasının nəticələrinin aradan 

qaldırılması zamanı tədbirlər” mövzusunda 12-14 may 2008-ci ildə Bakıda təlimlər 
keçirmiş və bu təlimlərdə Mərkəzi Asiya ölkələrindən 40-a yaxın nümayəndə iştirak 
etmişdir. 2006-cı il 16-17 oktyabr tarixlərində Azərbaycan Respublikası FHN, Azərbay-
can Ekoenergetika Akademiyası və Yaponiyanın Kobe Universitetinin birgə təşkilatçılığı 
ilə “Bakı şəhərində seysmik riskin öyrənilməsi” mövzusunda seminar keçirilmişdir [20, 
2006, № 4 (4), 48-49].  

Fövqəladə halların xəbərdar edilməsi, qarşısının alınması və nəticələrinin aradan 
qaldırılması, habelə fövqəladə hallarla mübarizə sisteminin formalaşdırılmasında maddi-
texniki bazanın möhkəmləndirilməsi, əməkdaşların peşəkarlıq səviyyəsinin yüksəldilməsi 
sahəsində qabaqcıl ölkələrin zəngin təcrübəsinin öyrənilməsi diqqət mərkəzində 
saxlanılan məsələ olaraq qalır. 

A.İ.GASIMOV 

INTERNATIONAL RELATIONS OF THE AZERBAIJAN REPUBLIC IN THE AREA OF 
EMERGENCY CASES 

SUMMARY 

The international relations of the Azerbaijan Republic is highlighted in the presented article on the 
basis of broad facts. It is mentioned that, in spite of the short period of time the Ministry of Emergency 
Situations of the Azerbaijan Republic could achieve mutual cooperation with most countries and 
International Organizations of the world that play an important role in the area of formulating the national 
system for emergency cases. 

А.И.Гасымов 

МЕЖДУНАРОДНЫЕ СВЯЗИ АЗЕРБАЙДЖАНСКОЙ РЕСПУБЛИКИ В БОРЬБЕ С 
ЧРЕЗВЫЧАЙНЫМИ СИТУАЦИЯМИ 

РЕЗЮМЕ  

В представленной статье на основе фактического материала освешается международное 
сотрудничество Азербайджанской Республики по ликвидации последствий чрезвычайных 
ситуаций. Отмечается, что, несмотря на относительно недолгий срок своего существования, 
Министерство по Чрезвычайным ситуациям Азербайджанской Республики сумело наладить  
тесные связи со многими странами мира, международными организациями, что в свою очередь 
позитивно отразилось на обмене опытом в деле  формирования и деятельности национальной 
системы борьбы с чрезвычайными ситуациями.  

Məqalə AMEA Tarix İnstitutunun Elmi Şurasının 2010-cu il 11 oktyabr tarixli iclasının 08 
saylı qərarı və t.ü.f.d., R.Ə.Quliyevin, t.ü.f.d. A.M.Balayevin müsbət rəyləri əsasında çap olunur.  

2003-2006-CI ILLƏRDƏ AZƏRBAYCANDA AQRAR İSLAHATLARIN İKİNCİ 
MƏRHƏLƏSİNİN QANUNVERİCİLİK BAZASININ TƏKMİLLƏŞDİRİLMƏSİ 

Zaur Səlimov  

Xalqımızın ümummilli lideri Heydər Əliyevin rəhbərliyi altında müəyyən edilmiş 
sosial-iqtisadi strategiyanın həyata keçirilməsi qısa vaxda ölkə iqtisadiyyatını dərin 
böhrandan çıxarmış və onun dayanıqlı inkişafını təmin etmişdir. İctimai-siyasi sabitliyin 
bərqərar olması, zəruri qanunvericilik bazasının yaradılması Azərbaycanda iqtisadi 
islahatlar prosesinin sürətlənməsinə təkan vermiş, islahatların keyfiyyətcə yeni, daha 
yüksək mərhələyə qədəm qoymasına şərait yaratmışdır. 

2003-cü ilin 15 oktyabrında prezident seçkilərində xalqın mütləq əksəriyyətinin 
etimadını qazanaraq dövlət başçısı seçilən İlham Əliyevin fəaliyyətə başlaması isə 
ölkənin sosial-iqtisadi inkişafının sürətləndirilməsinə, regionların inkişafının təmin 
edilməsinə və nəticədə əhalinin həyat səviyyəsinin yaxşılaşdırılması sahəsində görülmüş 
işlərə yeni təkan verdi. Ümummilli liderimizin müəyyənləşdirdiyi davamlı iqtisadi 
inkişaf strategiyasının yeni mərhələdə İlham Əliyev tərəfindən uğurla davam etdirilməsi 
ölkənin gələcək inkişafı üçün əlverişli şərait yaratdı. Ölkə prezidenti iqtisadiyyatın 
ahəngdar inkişafının təmin edilməsində və iqtisadi idarəetmənin təkmilləşdirilməsində 
qanunvericilik mexanizminin roluna xüsusi əhəmiyyət verir və vurğulayırdı ki, iqtisadi 
siyasət daim təkmilləşən qanunvericilik bazasına söykənir. 

Prezident İlham Əliyev 2003-cü il noyabrın 17-də Nazirlər Kabinetinin iclasında 
iqtisadiyyatın sabit və dinamik inkişafını təmin etmək üçün qarşıda duran vəzifələrdən 
danışarkən aqrar bölmənin inkişafına qayğının vacibliyini vurğulayaraq demişdir ki, kənd 
təsərrüfatında aparılan islahatların nəticəsində böyük uğurlar qazanılıbdır. Torpaq özəl 
mülkiyyətə verilibdir. Bunun nəticəsində kənd təsərrüfatı istehsalında böyük uğurlar 
vardır. Bu ənənə davam etməlidir və kənd təsərrüfatında islahatların ikinci mərhələsi 
başlamalıdır. Dövlətin öhdəsinə nə düşürsə, biz bunu edəcəyik. Amma, eyni zamanda, 
yerlərdə də bu məsələyə böyük diqqət göstərilməlidir [6]. 

Ölkə iqtisadiyyatındakı müsbət meyilləri daha da möhkəmləndirmək və inkişaf 
etdirmək məqsədi ilə Azərbaycan Respublikasının prezidenti 2003-cü il noyabrın 24-də 
“Azərbaycan Respublikasında sosial-iqtisadi inkişafın sürətləndirilməsi tədbirləri haq-
qında” fərman imzaladı [2, s. 398-401]. 

Fərmanda aqrar sektorda islahatların ikinci mərhələsini başlamaq və bununla 
əlaqədar lazımi tədbirlərin görülməsini sürətləndirmək məqsədi ilə texniki servis 
mərkəzlərinin təşkili, fermerlərin texnika ilə daha böyük həcmdə təmin olunması, 
toxumçuluq bazasının inkişaf etdirilməsi, yeni emal müəssisələrinin yaradılması və s. 
haqqında bir ay müddətində müvafiq təkliflərin hazırlanması nəzərdə tutulmuşdu. Bu 
sənəddə yeddi istiqamət üzrə qarşıda duran vəzifələr və onların həlli yolları 
müəyyənləşdirilmişdi. Fərmana əsasən, ölkə iqtisadiyyatının dinamik inkişafının davam 
etdirilməsi, qəbul olunmuş dövlət proqramının icrasının sürətləndirilməsi, sahibkarlığın 
inkişafı sahəsində qarşıya çıxan maneələrin aradan qaldırılması, aqrar sektorda islahat-

ların ikinci mərhələsinin, özəlləşdirmənin, ikinci Dövlət proqramının yerinə yetirilmə-
sinin sürətləndirilməsi, sahibkarların maliyyə resursları ilə təminatının yaxşılaşdırılması 
və digər mühüm tədbirlərin həyata keçirilməsi İqtisadi İnkişaf Nazirliyinə həvalə 
olunmuşdu. 

Kənd təsərrüfatı məhsulları istehsalının stimullaşdırılmasının davam etdirilməsi 
üçün Milli Məclis 2003-cü il noyabrın 28-də “Kənd təsərrüfatı məhsulları istehsalçılarına 
qısa müddətli vergi güzəştlərinin verilməsi haqqında” qanun qəbul etmişdir. 

2003-cü ilin sonunda kənd təsərrüfatının ümumi məhsulu 5 faiz artaraq 5652,9 
milyard manata  çatmışdı. 

Azərbaycan Prezidenti 2004-cü il fevralın 2-də Bakı Biznes Mərkəzində yerli 
sahibkarlarla görüşdə iş adamlarına münasibətdə süni maneələrin aradan qaldırılma-
sından danışaraq demişdir: 

“Azərbaycan Prezidenti sahibkarları dəstəkləyir, onlara inanır. Siz də mənə həmişə 
arxalana bilərsiniz. Bütün xoşagəlməz hallar haqqında mənə birbaşa məruzə edə 
bilərsiniz”. 

Görüşdə vurğulanmışdır ki, ölkəmizdə sahibkarlığın inkişafı şərti olaraq üç təkamül 
mərhələsi keçmişdir. Birinci mərhələ 1991-1997-ci illəri əhatə edir və bu dövrdə 
sahibkarlığın hüquqi bazasının ilk rüşeymləri yaranmağa başlamışdır. Belə ki, 1991-ci il 
oktyabrın 18-də qəbul edilmiş Konstitusiya Aktının 23-cü maddəsi ilə ilk dəfə ölkədə 
müxtəlif iqtisadi fəaliyyət növlərinə əsaslanan sahibkarlıq subyektləri leqallaşdırıldı. 
Müasir sahibkarlığın ikinci mərhələsi 1997-ci il yanvarın 27-də təsdiq olunan və 1997-
2000-ci illəri əhatə edən kiçik və orta sahibkarlığa dövlət yardımı proqramında nəzərdə 
tutulmuş tədbirlərin icrası ilə başlanıldı. Nəhayət, üçüncü mərhələ 2002-ci ildə ölkə 
prezidentinin yerli və xarici iş adamları ilə görüşündən və həmin ilin avqust-sentyabr 
aylarında sahibkarlığın inkişafına dair imzalanan sənədlərdən start götürdü və indiyədək 
davam edir [5]. 

Respublikamızda müşahidə olunan dinamik iqtisadi inkişaf Bakıda və bir sıra iri 
şəhərlərdə qabarıq görünsə də, bölgələrdə bu prosesin ləng getməsi nəticəsində regional 
tarazılığın pozulması hökuməti qayğılandıran başlıca məsələlərdən biri idi. Bölgələrin 
sosial-iqtisadi tərəqqisini əlaqəli şəkildə sürətləndirmək, mövcud fərqi mümkün qədər 
aradan qaldırmaq zərurəti də günün real tələbi kimi meydana çıxmışdı. Bu baxımdan 
Azərbaycan Respublikasının Prezidenti 2004-cü il fevralın 11-də “Azərbaycan Respubli-
kası regionlarının sosial-iqtisadi inkişafı Dövlət proqramı”nın icrası haqqında fərman 
imzalamışdı [4]. 

2004-2008-ci illəri əhatə edən proqramda ölkənin on iqtisadi rayonunda aqrar 
sektorun inkişafı üçün aşağıdakı tədbirlərin həyata keçirilməsi məqsədəuyğun sayılmışdı: 

– kənd təsərrüfatı məhsulları istehsalı və emalının inkişaf etdirilməsi. 
– aqrar sənaye kompleksi müəssisələrinə, fermer təsərrüfatlarına dövlətin maliyyə 

yardımı proqramlarının davam etdirilməsi, sahibkarlıq fəaliyyəti ilə məşğul olmaq istə-
yən əhalinin müxtəlif təbəqələrinə mikrokreditlərin verilməsi mexanizminin hazırlan-
ması, kredit ittifaqlarının dəstəklənməsi;  

– fermerlər tərəfindən yetişdirilən məhsulların həm daxili, həm də xarici bazarlarda 
satışına dövlət tərəfindən hərtərəfli kömək göstərilməsi, ixraca yardım fondunun, 
birjaların, topdansatış anbarlarının, auksionların yaradılması. 

– aqroservis xidmətləri şəbəkəsinin yaradılmasına qayğı göstərilməsi və s. 
Azərbaycan Respublikasının Prezidenti aqrar bölmənin idarə edilməsindəki pərakəndəliyi 
aradan qaldırmaq, bu sahənin davamlı inkişafını təmin edən idarəetmə sistemini 
yaratmaq məqsədi ilə 2004-cü il oktyabrın 23-də “Aqrar bölmədə lizinqin genişləndiril-
məsi sahəsində əlavə tədbirlər haqqında” sərəncam imzalamışdır [1] 

Həmin sərəncamda kənd yerlərinin inkişafını və kənd əhalisinin rifahını daha da 
yaxşılaşdırmaq məqsədi ilə idaretmənin müasir tələblərə uyğun yenidən qurulması, 
istehsalçıların zəruri kənd təsərrüfatı texnikası ilə təchizatı məsələlərinin çevik şəkildə 
tənzimlənməsi və Dövlət proqramında müəyyənləşdirilən tədbirlərin icrasının 
sürətləndirilməsi üçün “Aqrolizinq” Açıq Səhimdar Cəmiyyətinin yaradılması nəzərdə 
tutulurdu. 

İlham Əliyevin aqrar bölmədə davamlı inkişafa olan diqqət və qayğısı, onun 
tapşırığı ilə həyata keçirilən məqsədyönlü tədbirlər nəticəsində aqrar islahatların ikinci 
mərhələsinin başlanğıc ili – 2004-cü il uğurlu olmuşdur. 2003-cü il ilə müqayisədə kənd 
təsərrüfatının ümumi məhsulu 4,6 faiz, o cümlədən əkinçilik məhsulları istehsalı 3,6 faiz, 
heyvandarlıq məhsulları istehsalı isə 6 faiz artmışdı. ÜDM-in strukturunda kənd 
təsərrüfatı məhsulunun ümumi 11,4 faiz təşkil etmişdir [7]. 

2005-ci il milli iqtisadiyyatın dinamik inkişafı, iqtisadi islahatlar və xüsusilə 
əhalinin sosial rifahının daha da yaxşılaşdırılması ilə əlamətdar oldu. Bütün bunlar, təbii 
ki, ölkənin dərindən düşünülmüş iqtisadi konsepsiyasının düzgün istiqamətdə reallaşdırıl-
ması, Prezident İlham Əliyevin iqtisadi inkişafın sürətləndirilməsi və regionların sosial-
iqtisadi inkişafı ilə bağlı imzaladığı dövlət proqramlarının icrasının bəhrəsi kimi tarixə 
düşdü. 

2006-cı il yanvarın 31-də Prezident İlham Əliyevin sədrliyi ilə Nazirlər kabinetinin 
2005-ci ilin sosial-iqtisadi yekunlarına həsr olunmuş iclasında vurğulanmışdır ki, 
Azərbaycanda 340 min yeni iş yeri acılmış, ümumi daxili məhsul təxminən 26,4% 
artmışdır ki, bu da dünyada görünməmiş bir nəticə idi. Dövlət başçısı iqtisadi islahatların 
davamlı olmasının zəruriliyini bir daha bəyan etmişdi: “İqtisadi islahatlar davam etdiril-
məlidir. Buna heç bir şübhə ola bilməz. Bu islahatlar bizə lazımdır. Həm struktur 
islahatları lazımdır, həm də Azərbaycanda bazar iqtisadiyyatının möhkəmlənməsi üçün, 
inkişafı üçün nə lazımdırsa, onu edəcəyik” [3]. 

2006-cı il fevralın 17-də regionların sosial-iqtisadi inkişafı Dövlət proqramının 2-ci 
ilinə həsr olunmuş konfransda Prezident bir daha vurğulamışdır ki, kənd təsərrüfatının 
inkişafı regional inkişaf proqramının, demək olar ki, əsasını təşkil edir. Çünki əhalinin 
böyük əksəriyyəti regionlarda yaşayır, kənd təsərrüfatı ilə məşğul olur. 

Eyni zamanda aqrar sahənin inkişafına mane olan amillər də var idi və bunlar dövlət 
başçısını da narahat edirdi. Prezident İlham Əliyev vurğulayırdı ki, aqrar sektora daha da 
böyük diqqət göstərilməlidir. Bölgələrdə müasir infrastruktur tam şəkildə yaradılmır, 
fermerlərə texnika çox yüksək tariflə verilir. Onlar o tarifi ödəyə bilmirlər. Kənd təsər-

rüfatında artım 2,5 faizdir. Bu, əlbəttə, böyük göstərici deyildir. Kənd təsərrüfatında daha 
da ciddi artım olmalıdır. 

Ölkədə aqrar islahatların keçirilməsi üçün yaradılan hüquqi baza, son illərdə görülən 
işlər, əldə olunmuş müsbət nəticələr deməyə əsas verir ki, Azərbaycan kəndində yeni 
sahibkarlar və mülkiyyətçilər əmələ gəlmiş, milli iqtisadiyyatın formalaşmasında aqrar 
bölmə yenə də mühüm sahələrdən birinə çevrilmişdir. 

PERFECTION OF LEGISLATIVE BASE OF THE SECOND STAGE OF AGRARIAN 
REFORMS IN AZERBAIJAN IN 2003-2006 y. 

SUMMARY 

The article is argue about the second stage of carring out reform in Azerbaijan agriculture in 2003-
2006.Growth tempo of economy was researched corresponding to information of State Statistical 
Committee.  

З. Г.САЛИМОВ 

СОВЕРШЕНСТВОВАНИЕ ЗАКОНОДАТЕЛЬНОЙ БАЗЫ ВТОРОГО ЭТАПА 
АГРАРНЫХ РЕФОРМ В АЗЕРБАЙДЖАНЕ В 2003-2006 ГГ. 

РЕЗЮМЕ 

В статье говорится о второй фазе реформ, проведённых в области сельского хозяйства 
Азербайджана в 2003-2006 годах. Автором статьи темпы развития  сельского хозяйства  в 
исследуемый период  изучены на основе учета изменений в  законодательной базы  данной 
отрасли  экономики и  сведений Государственного Комитета Статистики. 

NATO-NUN QLOBAL STRATEGİYASI VƏ ONUN XÜSUSİYYƏTLƏRİ 

Almaz Əliyeva1 

Amerika Birləşmiş Ştatları və Avropanı birləşdirən Avroatlantika ideyasını özündə 
təcəssüm etdirən NATO XX əsrin beynəlxalq münasibətlər tarixinə öz möhürünü vurdu. 
1949-cu il aprelin 4-də Vaşinqton müqaviləsinin imzalanması ilə əsası qoyulan təşkilat 
ötən əsrin, demək olar ki, bütün təlatümlü siyasi hadisələrində bu və ya digər şəkildə 
iştirak etmiş, soyuq müharibənin əsas fiqurlarından biri olmuşdur. 

Lakin 90-cı illərin əvvəllərində sosializm sisteminin süqutu, NATO-nun əsas rəqibi 
olan Varşava Müqaviləsi Təşkilatının dağılmasından sonra təşkilatın fəaliyyətində 
ideoloji boşluq əmələ gəldi. Təşkilat soyuq müharibədə qalib gələrək 40 ildə daşıdığı 
ideoloji yükdən azad olsa da, onun mübarizəsinin özəyini təşkil edən ideoloji dəyərlər də 
öz əhəmiyyətini itirmişdilər. Artıq nə Sovet İttifaqı qalmışdı, nə də onun proletar 
inqilabını dünyaya ixrac edərək ümumdünya inqilabına nail olmaq ideyası real 
görünürdü. Bir sözlə, NATO ideoloji böhrana düçar olmuşdu. Təşkilatın ölüm-qalım 
məsələsi dünyada ciddi müzakirə mövzusuna çevrilmişdi.  

Bəzi tədqiqatçılar haqlı olaraq iddia edirdilər ki, Varşava Müqaviləsi Təşkilatının 
süqutundan sonra növbəti məntiqi addım Qərbin demokratik dəyərlərini “bolşevik” 
irticasından qorumaq üçün yaradılmış NATO-nun buraxılması olmalı idi. Lakin nə qədər 
təzadlı olsa da, məhz yeni beynəlxalq şərait bu addımı qeyri-mümkün edirdi. Tədqiqatçı 
A.Əzimli bunun səbəblərini aşağıdakı kımı qruplaşdırır: 

1. İdeoloji qarşıdurmadan qaynaqlanan gərginlik aradan qalxsa da, Sovet İttifaqı və 
Yuqoslaviyada hadisələrin nəzarətdən çıxması göstərdi ki, Avropada sabitlik üçün 
yeni təhlükələr meydana gəlmişdir. Buna görə də, geri çəkilmək bağışlanmaz bir 
səhv olardı; 

2. Sovet-Amerika qarşıdurmasının geosiyasi əsaslarına həsr olunmuş “Oyun planı” 
əsərində məşhur Amerika politoloqu Z.Bjezinski göstərirdi ki, bu rəqabətin əsas 
hədəfi Avrasiya materiki üzərində nəzarətin yaradılması olmuşdur. Dünya okeanı 
və kosmosa nəzarət bu materikin kimin təsir dairəsində olmasından asılıdır. Sovet 
İttifaqı dağıldıqdan sonra Qərb bloku materikə demək olar ki, tam nəzarət etmək 
imkanı qazandı. Belə olan təqdirdə, 40 il gözlənilən bu imkanı əldən qaçırmaq nə 
dərəcədə düzgün olardı? 

3. NATO-nun keçmiş baş katibi M.Vernerin söylədiyi kimi, Alyansın buraxılması 
Avropanın ABŞ-dan və Kanadadan uzaqlaşması təhlükəsini daşıyır. Məhz 
amerikalıların qitədəki siyasi və hərbi iştirakı, Sovet təhlükəsi qarşısında 
ehtiyatlılıq Avropa dövlətləri arasında hakimiyyət və təsir uğrunda tarixi 
mübarizənin qarşısını alan əsas amillər idi. Nə Avropa Birliyi, nə də Qərbi Avropa 
Birliyi təhlükəsizlik təmin olunmasa və bu təhlükəsizlik üçün etibarlı təminat 

olmasa idi ümumavropa inteqrasiyasını təmin edə bilməzdilər. AB nə qədər sıx və 
güclü bir qurum olsa da, ABŞ-sız təhlükəsizliyi təmin etmək və böhranları həll 
etmək iqtidarında deyil; 

4. Post-kommunist məkanında yaranmış etnik və dövlətlərarası münaqişələrin həll 
edilməsi və yenilərinin meydana çıxmasının qarşısının vaxtında alınması üçün 
effektiv mexanizmə ehtiyac yaranmışdı. Bu qəbildən olan münaqişələrin Avropa-
da sabitlik üçün əsas təhlükə mənbəyinə çevrildiyi üçün NATO öz hərbi 
strukturlarının effektivliyini nəzərə alaraq sülhyaratma funksiyasını da öz üzərinə 
götürmək məcburiyyəti qarşısında qalırdı. Bu aspektdən də baxanda görürük ki, 
NATO-nun hərbi mövcudluğu zərurətə çevrilmişdi.  

5. NATO Avropa ilə Amerikanı birləşdirən yeganə vasitədir. Əgər Alyans Avropa 
təhlükəsizliyi və ümumavropa inteqrasiyası üçün həlledici əhəmiyyət daşıyırsa, 
ABŞ-ın iştirakı da Alyans üçün bir o qədər həlledici əhəmiyyətə malikdir. [2, 18-
22]  

Müəllifin fikirləri ilə əsasən razı olduğumuzu bildirərək, sonuncu bəndə bir qədər 
dəyişiklik etmək istərdik. Belə ki, NATO-nun qalmasını təmin edən əsas səbəblərdən biri 
ABŞ-ın Avrasiya materikindəki öz hərbi mövcudluğunu təmin etmək istəyidir. Bunun 
üçün ən effektiv mexanizm Şimali Atlantika Müqaviləsidir. Buna görə də, nə qədər ki, 
NATO-da əsas söz sahibi olan ABŞ-ın strateji planlarında dünya hegemonluğu iddiası 
var, bu ölkə təşkilatın dağılmasına yol verməyəcək, əksinə, onun Şərqə doğru 
genişlənməsinə səy göstərəcək.  

NATO-nun qlobal strategiyası da məhz bu cür müddəalar üzərində qurulur. Belə ki, 
1955-ci il mayın 14-də yaradılan və SSRİ-nin diqtəsi ilə fəaliyyət göstərən Varşava 
Müqaviləsi Təşkilatı dağıldıqdan sonra dünyada yeganə hərbi-siyasi təşkilat kimi qalan 
NATO özünün yeni funksiyasını müəyyənləşdirməyə, beynəlxalq həyatda öz yerini və 
rolunu təyin etməyə, əhatə dairəsini genişləndirməyə səy göstərir. Digər tərəfdən, 
sosializm sistemi çökdükdən sonra, tarazlığı pozulmuş dünyada yaranmış yeni 
dövlətlərdə mövcud olan iqtisadi, siyasi böhran, milli, etnik və ərazi münaqişələri təkcə 
Avropada dövlətlərarası münasibətlər üçün deyil, eyni zamanda bütün beynəlxalq 
münasibətlər üçün təhlükə törədir. Belə şəraitdə NATO baş verən proseslərə öz 
münasibətini dəqiqləşdirməyə, münaqişələrin aradan qaldırılmasında xüsusi rol 
oynamağa, həmin ölkələrin demokratiya yolu tutmasında, azad bazar iqtisadiyyatına 
keçməsində və islahatlar aparmasında yeni imkanlarını təklif etməyə çalışır. [1, 91]  

NATO-nun qlobal strategiyasına bir qrup keçmiş Sovet respublikalarında da loyal 
münasibət müşahidə olunur (xüsusilə də Yanukoviçə qədərki Ukrayna və Gürcüstanda). 
Almaniyalı professor Lotar Rühl bu münasibətin arxasında duran məqamları araşdıraraq 
onların niyyətini aşağıdakı kimi ifadə edir: “Onlar Alyansa üzv olaraq Rusiyanın artan 
təhdidlərinə qarşı öz müstəqilliklərini və təhlükəsizliklərini sığortalamaq istəyirlər. Bu 
ölkələr hazırda Rusiyaya qarşı özlərini müdafiəsiz hiss edirlər. Onların digər bir niyyəti 
isə, Qərbdən demokratik və iqtisadi islahatlara lazımi dəstək almaq, ümumiyyətlə Qərbi 
Avopa ilə aradakı bağları bərkitməkdir.” [3, 14] 

Lakin transatlantizm fəlsəfəsi və NATO-nun qlobal strategiyası dünyada heç də 
hamı tərəfindən birmənalı qarşılanmır. Zaman-zaman hökm sürən anti-transatlantizm 
tendensiyası bu gün də mövcuddur. Bunun səbəblərini mərhum alimimiz R.Mustafayev 
aşağıdakı kimi ifadə edir: “Təəssüflər olsun ki, NATO-nun əsas prinsiplərinin bir hissəsi, 
transatlantizm fəlsəfəsi də daxil olmaqla, hazırda genişlənmə dinamikasını izah etmək 
qüdrətində deyildir. Bu prosesin sabitliyini təmin edəcək ideoloji mexanizm heç kəsdən 
gizli deyil ki, yerində sayır. Bəlkə də buna görədir ki, biz bu gün tez-tez transatlantizm 
fəlsəfəsinin böhranı, yeni strateji tezislərin işlənib hazırlanma zərurəti barədə səriştəli 
mülahizələr, fikirlər eşidirik.” 

Göründüyü kimi, qlobal strategiya zərurətdən doğmaqla yanaşı, üstünlükləri ilə 
bərabər məlum nöqsanlardan da xali deyildir. Bu nöqsanlar ideoloji sahədən başlayıb 
texniki sahəyə kimi bütün münasibətləri əngəlləyir. Nəticədə fəaliyyətin çeviklik, 
qətiyyətlilik göstəriciləri aşağı düşür, təşkilatdaxili korrupsiya üçün münbit şərait yetişir.     

NATO-nun qlobal strategiyası nədir? 
Yeni strategiyanın əsas ideyası – “qlobal NATO”-nun, elə bir hərbi ittifaqın 

yaranmasıdır ki, o öz məsuliyyət sferasını genişləndirərək, bütün dünyanı əhatə edə 
bilsin. Vaşinqton və Brüsseldə bu planları “avroatlantik təhlükəsizlik strukturlarının 
qloballaşdırılması” adlandırırlar.  

NATO-nun qlobal strategiyasının əsas məqsədlərindən biri ABŞ-ın və blokun 
aparıcı dövlətlərinin maraqlarının qlobal miqyasda qorunmasıdır. Hərbi mənada söhbət 
Atlantikadan Orta Şərqə qədər təsir dairəsinə yenidən baxılmasından, quru və dəniz hərbi 
əməliyyatları üçün yeni meydanlardan istifadə edilməsindən gedir. Bu strategiya həm də 
BMT TŞ-nın, yaxud ATƏT-in qabaqcadan sanksiyalarını almadan müstəqil güc tətbiqini 
nəzərdə tutur. Beləliklə, blokun öz məsuliyyət zonasından kənarda güc tətbiq etməklə 
aksiyalar keçirmək iddiası açıq-aşkar görünür. 

Rusiyaya gəlincə isə, həm Vaşinqtonda, həm də Brüsseldə yüksək rütbəli hərbçilər 
bu ölkənin geniş ərazilərində böyük miqdarda zəif qorunan nüvə silahlarının olmasından 
narahatdırlar. Onların fikrincə, qeyri-sabit Rusiyada bu qorxunc silah nəzarət altına 
alınana qədər NATO bloku öz hərbi potensialını təkmilləşdirməli və onu Şərqə doğru 
sıxışdırmalıdır.  

NATO-nun 2009-cu il aprelin 2-də Strasburqda keçirilmiş sammitindən əvvəl 
Alyansın yenidən formalaşdırılmasına dair inqilabi təkliflərin irəli sürülməsi də təşkilatın 
qlobal iddiaları haqda dediklərimizi təsdiq edir. O zaman Rusiyanın nüfuzlu 
“Kommersant” qəzeti yazırdı: “Sammit zamanı ABŞ blokun yenidən formalaşdırılması 
konsepsiyasını təqdim etməyə hazırlaşır. Konsepsiyaya görə, NATO məhdud sayda 
ölkələrin üzv olduğu hərbi-siyasi blokdan Avstraliya, Yaponiya, Cənubi Koreya kimi 
ölkələrin də daxil olduğu dünya təşkilatına çevriləcək. Perspektivdə isə alyansın BMT-ni 
əvəz etməsi planlaşdırılır...” [4] 

ABŞ-ın NATO-dakı yeni səfiri postuna alyans üzrə nüfuzlu Amerika ekspertlə-
rindən biri kimi tanınan İvo Daalderin təyin olunması heç də təsadüfi deyildi. Daalder 
Demokratiya Liqası yaradılması ideyasının çoxdankı tərəfdarıdır. Bu ideya ilə 
prezidentliyə keçmiş respublikaçı namizəd Con Makkeyn çıxış edirdi. Makkeyn bildirirdi 

ki, BMT dünyada demokratiya ideyalarını müdafiə edə bilmədiyindən bu təşkilatı əvəz 
edən, zərurət yaranarsa, demokratiyanın müdafiəsi üçün hərbi güc tətbiqini də mümkün 
sayan beynəlxalq təşkilatın yaranmasına ehtiyac var. [5] 

Göründüyü kimi, NATO-nun qlobal strategiyası onu hətta müsir beynəlxalq 
münasibətlər sisteminin təminatçısı olan BMT ilə də qarşı-qarşıya qoyur. NATO-nun 
beynəlxalq təhlükəsizlik sahəsindəki rolunun artdığını göstərən bu tendensiya, digər 
tərəfdən beynəlxalq münasibətlər sistemi üçün müəyyən təhdid yaradır. Çünki o, son 
nəticədə təkqütblü dünya sisteminin rəsmiləşdirilməsinə xidmət edir.  

Beləliklə, soyuq müharibədən qalib çıxan NATO yeni bir mübarizəyə qədəm 
qoymuşdur. Öz “yaranma zərurətini” itirmiş təşkilat indi mövcud olma zərurətini 
əsaslandırmağa çalışır. Bu məqsədlə qloballaşma yolunu tutmuş NATO artıq əvvəlki 
kimi yalnız hərbi aksentə əsaslanmır, digər (qeyri-hərbi) sahələrə də nüfuz etməyə çalışır. 
Bu, təşkilatın ikinci niyyətindən xəbər verir: təşkilat həm də universallaşmağa çalışır.   

THE GLOBAL STRATEGY OF NATO AND ITS PECULIARITIES 

SUMMARY 

The article analyzes the essence of main idea of the new strategy of NATO. It also describes the 
previous purposes and duties of the Alliance in the light of the globalization of this military block and 
indicates the realization ways of the NATO’s goals under the existing conditions of nowadays. 

ГЛОБАЛЬНАЯ СТРАТЕГИЯ НАТО И ЕЕ ОСОБЕННОСТИ 

РЕЗЮМЕ 

В статье анализируется суть новой стратегии НАТО, раскрываются первостепенные цели и 
задачи альянса в условиях глобализации и пути проведения в жизнь стоящих перед НАТО задач в 
современных условиях. 

Məqalə AMEA Tarix İnstitutunun Elmi Şurasının 2010-cu il 11 oktyabr tarixli iclasının 08 

HEYDƏR ƏLİYEV BAKI – TBİLİSİ – CEYHAN NEFT KƏMƏRİNİN 
MEMARI VƏ MÜƏLLİFİDİR 

Abbas Məsimov1 

Azərbaycanın müstəqillik tarixi keçən əsrin 90-cı illərində çox çətin mərhələlərdən 
keçmişdir. Azərbaycan parçalanıb dağılmaq, müstəqilliyini itirmək təhlükəsi ilə 
üzləşdikdə xalqın təkidli tələbi ilə ulu öndər Heydər Əliyevin ikinci dəfə hakimiyyətə 
qayıtması ölkəni məhv olmaq təhlükəsindən xilas etdi və iflic vəziyyətinə düşmüş 
iqtisadiyyatın inkişafı üçün yol açmış oldu. 

Ulu öndər Heydər Əliyevin müstəqilliyin ilk dövründə milli dövlətçiliyimizi 
qorumaq üçün nümayiş etdirdiyi qətiyyət və prinsipiallıq, möhkəm iradə, geniş siyasi 
dünyagörüşü göstərdi ki, yalnız o, dövlətçiliyimizi qorumaq və yaşatmaq kimi çətin bir 
missiyanın öhdəsindən gələ bilər. O özünün ilk proqram xarakterli çıxışlarında müstəqil-
liyimizi qorumaq vəzifələrindən danışarkən demişdir: 

«Azərbaycan Respublikasının dövlət müstəqilliyini qorumağı, möhkəmləndirməyi, 
inkişaf etdirməyi özüm üçün əsas vəzifələrdən biri hesab edirəm» [1].  

Ümummilli lider Heydər Əliyevin ilk günlərdən başlayaraq həyata keçirdiyi 
qətiyyətli tədbirlər nəticəsində ölkəmiz siyasi və iqtisadi böhrandan da qurtarmağa 
başladı. Ölkənin inkişafı bazar iqtisadiyyatına keçidə doğru yönəldildi. Bununla əlaqədar 
olaraq o, demişdir: «Azərbaycan demokratiya, siyasi plüralizm və azad iqtisadiyyat 
yolunu davam edəcəkdir» [2]. 

Müstəqilliyin ilk dövrlərində bütün təsərrüfat sahələrini inkişaf etdirmək üçün xarici 
investisiya qoyuluşuna kəskin ehtiyac var idi. Azərbaycanın həmin dövrdəki məhdud 
imkanlarını nəzərə alan ulu öndər Heydər Əliyev ölkəmizin zəngin neft-qaz ehtiyatların-
dan səmərəli istifadə etmək məqsədilə dünyanın aparıcı dövlətləri və iri neft şirkətləri ilə 
səmərəli danışıqlar aparmışdır. Onun neft müqaviləsinin imzalanmağa hazırlanması ilə 
bağlı brifinqdəki bəyanatında deyilir: 

«Biz indi də, gələcəkdə də Azərbaycanın təbii sərvətlərindən, xüsusən, ən böyük 
təbii sərvətimiz olan neft yataqlarından çox ehtiyatlı, səriştəli istifadə olunmasına 
çalışmalıyıq» [3]. 

Ulu öndər Heydər Əliyev yeni neft strategiyası irəli sürərək, ölkəmizin yüksək 
iqtisadi inkişafına nail olmağın ilkin şərti kimi Xəzərin Azərbaycan sektorunun zəngin 
karbohidrogen  ehtiyatlarının Qərbin aparıcı neft şirkətləri ilə birgə işlənilməsi 
istiqamətində öz səylərini gücləndirmişdir. 

Həmin dövrdə Xəzərin hüquqi statusunun müəyyənləşmədiyi, atəşkəsin hələ yenicə 
əldə olunduğu bir şəraitdə Qərb şirkətləri çox iri həcmdə vəsait tələb edən layihələrə 
qoşulmaqdan çəkinirdilər. 

                                                 
Аbbas Xuda oğlu Мясимов – Азярбайчан Кооперасийа Университетиnin baş мüəllimi  

Böyük siyasi təcrübəyə malik olan ümummilli lider Heydər Əliyevin tutduğu 
prinsipial mövqeyi nəticəsində 1994-cü il sentyabrın 20-də Bakıda dünyanın iri neft 
şirkətlərinin iştirakı ilə «Əsrin müqaviləsi» adını almış neft kontraktı imzalandı. Xəzər 
dənizinin Azərbaycan sektorunda yerləşən «Azəri», «çıraq» və «Günəşli» yataqlarının 
birgə işlənməsi haqqında sazişin imzalanması ilə ulu öndər Heydər Əliyevin yeni neft 
strategiyasının başlanğıcı qoyuldu. «Əsrin müqaviləsi»nin imzalanmasının əhəmiyyətini 
xüsusi qeyd edən ulu öndər Heydər Əliyev demişdir:  

«Biz bu müqaviləni imzalamaqla Azərbaycan Respublikasının suveren  hüquqla-
rının bərqərar olduğunu, Azərbaycanın tam müstəqil dövlət olduğunu, xalqımızın  öz 
sərvətlərinə özünün sahib olduğunu dünyaya bir daha nümayiş etdirdik» [4]. 

«Əsrin müqaviləsi»nin imzalanması nəticəsində respublikamızda neft sənayesinin 
sürətlə inkişafının təməli qoyuldu. Müqavilə həm də Azərbaycanın milli dövlətçiliyinə və 
təhlükəsizliyinə etibarlı beynəlxalq təminat yaratdı. 

«Əsrin müqaviləsi» və digər neft müqavilələri imzalandıqdan sonra Azərbaycana 
investisiya axını sürətləndi. Bununla əlaqədar olaraq ulu öndər Heydər Əliyev demişdir: 

«Qərb neft şirkətlərinin Azərbaycan Respublikasına gəlməsi, Dövlət Neft Şirkəti ilə 
müştərək iş aparması iqtisadiyyatımızda böyük dəyişikliklər əmələ gətirəcəkdir. Birinci 
dəyişiklik bundan ibarətdir ki, bununla biz xarici ölkələrin Azərbaycanda  investisiya 
qoyuluşuna yol açırıq» [5]. 

«Əsrin müqaviləsi»nin həyata keçirilməsi üçün  kapital qoyuluşunun 80%-ni Qərb 
şirkətləri, yəni neft konsorsiumuna daxil olan ölkələrin təmin etməsi nəzərdə tutulmuş-
dur. 30 il müddətinə imzalanmış bu müqaviləyə əsasən, 511 milyon ton neft 
çıxarılacaqdır və ulu öndər Heydər Əliyevin bəyan etdiyi kimi, «çıxarılan neftin 253 
milyon tonu Azərbaycana çatacaqdır» [6]. 

Qərb şirkətlərinin Azərbaycana gəlməsi və Azərbaycan Dövlət Neft şirkəti ilə birgə 
iş aparması iqtisadiyyatımızda böyük dəyişikliklər əmələ gətirməyə başladı. Müqaviləyə 
əsasən, 1997-ci ildə «çıraq» yatağında ilkin neftin hasilatına başlanıldı.  

Neft hasilatının artması ilə əlaqədar xam neftin ixracı üçün nəzərdə tutulmuş neft 
kəmərləri layihələrinin çoxvariantlılığı məsələsi gündəmə gəlmiş, müxtəlif təkliflər irəli 
sürülmüşdü. Bəzi dövlətlər – Rusiya, İran, Ermənistan və s. Azərbaycana təzyiq 
göstərməyə cəhd edirdilər. Lakin ümummilli lider Heydər Əliyevin möhkəm iradəsi,  
qətiyyətli mövqeyi sayəsində Azərbaycan neftinin nəqli marşrutları barədə ən optimal 
variantlar seçilərək qərarlar qəbul edildi. 1996-cı ilin yanvarında Azərbaycan neftinin 
Bakı – Novorossiysk marşrutu ilə nəql edilməsi haqqında Rusiya Federasiyası ilə saziş 
imzalanmış, 1997-ci ilin oktyabr ayında illik ixrac gücü 5 milyon ton olan həmin neft 
kəməri istifadəyə verilmişdir. 

1997-ci ilin fevral ayında Azərbaycan və Gürcüstan arasında imzalanmış sazişə 
əsasən, Bakı-Supsa marşrutu üzrə neft kəmərinin tikintisi nəzərdə tutulmuşdur. 1999-cu il 
aprelin 17-də Azərbaycan, Gürcüstan və Ukrayna prezidentlərinin iştirakı ilə illik ixrac 
qabiliyyəti 5 milyon ton olan Bakı-Supsa neft kəməri və Gürcüstanın Qara dəniz 
sahilində  Supsa ixrac terminalı  istismara verilmişdir. 

Neft hasilatının sürətli inkişafı göstərdi ki, mövcud neft kəmərləri ölkəmizdə 
getdikcə artan ixrac tələbatını ödəmək qabiliyyətində deyildir. Qısa zamanda yeni, daha 
böyük həcmli neft nəqletmə qabiliyyətinə malik olan əsas ixrac boru kəmərinin çəkilməsi 
zərurəti yarandı. Ümummilli lider Heydər Əliyev əsas ixrac neft kəmərinin çəkilməsi ilə 
bağlı öz müdrik və uzaqgörən qərarını hələ XX əsrin 90-cı illərinin ortalarında Türkiyə 
prezidenti Süleyman Dəmirəllə görüşündə bəyan etmiş, Bakı–Tbilisi–Ceyhan neft kəməri 
ideyasını ilk dəfə olaraq irəli sürmüşdü. Həmin bəyanatda deyilir: 

«Tərəflər, Xəzər dənizinin Azərbaycan sektorundan çıxarılacaq ilkin neftin iki 
istiqamətdə dünya bazarına çıxarılması haqqında Azərbaycan Respublikasının və neft 
konsorsiumunun qərarından məmnun olduqlarını qeyd etmiş və ayrıca olaraq, əsas neft 
kəmərinin Türkiyənin Ceyhan limanına yönəlməsi barədə istəklərini təsdiq etmişlər» [7]. 

Ümummilli lider Heydər Əliyev danışıqların sonrakı mərhələlərində də Bakı–
Tbilisi–Ceyhan neft kəməri layihəsinin alternativinin olmadığını «Əsrin müqaviləsi»ndə 
iştirak edən xarici şirkətlərə, habelə onların təmsilçisi olan dövlətlərə qəbul etdirə 
bilmişdi. 

1998-ci il oktyabrın 23-də Azərbaycan, Türkiyə və Gürcüstan prezidentləri Bakı-
Tbilisi-ceyhan neft kəmərinin tikintisi ilə bağlı «Ankara bəyannaməsi»ni imzalamışlar.   

1999-cu il noyabrın 18-də ATƏT-in İstanbulda keçirilən zirvə toplantısında Azər-
baycan, Türkiyə, Gürcüstan prezidentləri tərəfindən xam neftin Azərbaycan, Gürcüstan 
və Türkiyə əraziləri ilə Bakı–Tbilisi–Ceyhan neft kəməri vasitəsilə nəql edilməsinə dair 
saziş imzalanmışdır. Həmin sazişə ABŞ və Qazaxıstan prezidentləri imza atmaqla, öz 
üzərlərinə müəyyən siyasi-hüquqi öhdəliklər götürərək bu tarixi layihənin reallaşmasına 
inamı daha da artırmışlar. 

Ümummilli lider Heydər Əliyev cənubi Qafqaz regionunun geosiyasi mənzərəsini 
nəzərə alaraq, əsas ixrac – boru kəmərinin Azərbaycan–Gürcüstan–Türkiyə marşrutu ilə 
çəkilməsinin vacibliyini ön plana çəkdi. Bakı–Tbilisi–Ceyhan əsas ixrac kəmərinin 
üzərində təkidlə israr edən Heydər Əliyev bu layihənin gerçəkləşməsinin strateji və siyasi 
baxımdan düzgün olduğunu sübut etdi. Həmin dövrdə ARDNŞ-nın birinci vitse 
prezidenti vəzifəsində işləyən İlham Əliyev Azərbaycanın prinsipial mövqeyini əks 
etdirərək demişdi ki, bizim Bakı–Ceyhandan başqa yolumuz yoxdur. Bu bizə həm 
iqtisadi baxımdan faydalıdır, həm də siyasi baxımdan, həm də ən mühümü–müstəqilliyi-
mizi möhkəmləndirmək üçün ən əsas amildir. 

BTC layihəsinin gerçəkləşməsi ilə bağlı maneələrə və təziqlgrə baxmayaraq 
ümummilli lider Heydər Əliyevin səyləri nəticəsində layihədə iştirak edən dövlətlərin 
əksəriyyəti Azərbaycana yaxından dəstək verdi. Beynəlxalq Maliyyə Korporasiyası, 
Avropa Yenidənqurma və İnkişaf Bankı neft kəmərinin tikintisi üçün maliyyə vəsaitinin 
ayrılmasına razılıq vermişdilər. BTc-nin tikinti işinin maliyyələşdirilməsi– BP, AzBTC, 
Şevron, Statoyl, TPAO, ENİ, Total, İtoçi, İnpeks, Cono Pilirs, Hess şirkətləri tərəfindən 
həyata keçirilmişdir. 

Xatırladaq ki, ümumi dəyəri 3,6 milyard dollar qiymətləndirilən və uzunluğu 1768 
km olan Bakı-Tbilisi neft kəmərinin 443 kilometri Azərbaycan ərazisindən, 249 kilometri 
Gürcüstan, 1076 kilometri Türkiyə ərazisindən keçir. 

2002-ci il iyul ayının 25-də ilk boru Səngəçalda torpağa basdırıldıqdan sonra neft 
kəmərinin tikintisi Türkiyənin Ceyhan lmanına doğru davam etdirilmişdir.  

2002-ci il sentyabr ayının 18-də Səngəçalda BTc neft kəməri tikintisinin təməl-
qoyma mərasimi keçirilmişdir. Təməlqoyma mərasimində çıxış edən Heydəər Əliyev 
demişdir: «Bu layihənin əsası 1994-cü ildə Azərbaycanın neft strategiyasının həyata 
keçirilməsinin başlanğıcında 1994-cü il sentyabr ayının 20-də… Azərbaycan Dövlət Neft 
Şirkəti ilə dünyanın 11 böyük neft şirkəti arasında müqavilə imzalanarkən qoyulmuşdur» 
[8]. 

BTC-nin start götürdüyü mərhələdə onun əleyhdarları Gürcüstanın ərazisindən 
keçən hissəsini guya Borjomi mineral su mənbəyinə ekoloji ziyan vura biləcəyini bəhanə 
edərək kəmərin çəkilişini dayandırmağa cəhd göstərirdilər. Elmi araşdırmalardan sonra 
təhlükənin olmadığı müəyyən edildi. Neft kəmərinin əleyhdarlarının tikintinin 
maliyyələşdirilməsi prosesinə əngəl törətmək cəhdləri də boşa çıxdı və ulu öndər Heydər 
Əliyevin çevik fəaliyyəti nəticəsində tikinti işləri uğurla davam etdirildi.  

2003-cü il prezident seçkilərində Heydər Əliyev siyasi kursunun layiqli davamçısı 
İlham Əliyevin prezident seçilməsi BTC-nin tikintisinin uğurla başa çatdırılmasına 
əlverişli təminat verdi. Yeni neft strategiyasını inamla davam etdirən Azərbaycan 
Prezidenti İlham Əliyevin Bakı–Tbilisi–Ceyhan əsas boru – ixrac kəmərinin inşasının 
başa çatdırılması üçün göstərdiyi işgüzar fəaliyyət öz səmərəli nəticəsini vermişdir. 2004-
cü ilin fevralın 3-də BTC layihəsinin maliyyələşdirilməsi haqqında sənədlər 
imzalanmışdır. Bununla belə BTC-nin əleydarları yenə əkstəbliğat aparırdılar. Hətta 
Bakı–Tbilisi–Ceyhan neft kəmərinin tikintisinə başlanması barədə qərar qəbul edildikdən 
sonra da ermənipərəst qüvvələr bu möhtəşəm layihənin tikintisinə mane olmağa 
çalışırdılar. Bununla əlaqədar olaraq Azərbaycan Prezidenti İlham Əliyev demişdir: 

«Bakı–Tbilisi–Ceyhan neft kəmərinin tikintisi barədə qərar qəbul ediləndə və onu 
həyata keçirəndə Amerika Konqresindəki ermənipərəst xadimlər bizə hər vasitə ilə mane 
olmağa çalışırdılar. Kəmər əleyhinə məqsədyönlü təbliğat aparılırdı, hətta xüsusi İnternet 
sayt da açılmışdı» [9]. 

2004-cü il və 2005-ci ilin əvvəllərində əsas ixrac – boru kəmərinin tikintisi uğurla 
davam etdirilmişdir. Tikinti işlərinin həyata keçirilməsində Azərbaycan şirkətləri ilə 
bərabər xarici şirkətlər də yaxından iştirak edirdilər. Neft borularını Almaniya, İngiltərə 
və s. ölkələrin nəqliyyat şirkətləri gətirmişdirlər. BTC-nin tikinti işlərini isə əsasən Scİc 
(Yunanıstan) və «SPİ Kapaq–Petrofak» (Fransa-ABŞ) şirkətləri həyata keçirmişlər. 

2005-ci il mayın 26-da Bakı–Tbilisi–Ceyhan əsas boru ixrac kəmərinin Azərbaycan 
hissəsinin. həmin ilin oktyabr ayının 12-də isə boru kəmərinin Gürcüstan hissəsinin neftlə 
doldurulması başa çatdırılmışdır və bu hadisə münasibətilə də təntənəli tədbirlər 
keçirilmişdir. Bakı–Tbilisi–Ceyhan neft kəmərinin tikintisi Türkiyə ərazisində davam 
etdirilmiş və 2006-cı il may ayının 28-də Azərbaycan nefti boru kəməri vasitəsilə Aralıq 
dənizi sahilində yerləşən Ceyhan  limanına çatmışdır. Bununla da Azərbaycan nefti 
dünya bazarına çıxış əldə etmişdir. Bakı–Tbilisi–Ceyhan neft kəmərinin tikintisinin çox 
uğurla başa çatması ulu öndər Heydər Əliyevin yeni neft strategiyasının uğurlu nəticəsi 
olmaqla bərabər, həm də bu strategiyanı inamla həyata keçirən Azərbaycan Prezidenti 

İlham Əliyevin əfsanəvi tikintinin tarixi reallığa çevrilməsində göstərdiyi fədakarlığın 
məntiqi nəticəsi olmuşdur. 

Azərbaycan Prezidenti İlham Əliyevin mayın 28-də Bakı–Tbilisi–Ceyhan əsas boru-
ixracı kəməri ilə əlaqədar xalqa müraciətində deyilir: «çox əlamətdar haldır ki, 
Azərbaycan nefti ceyhan limanına müstəqillik günündə çatdı. Bu rəmzi xarakter daşıyır, 
çünki Bakı—Tbilisi–Ceyhan Azərbaycanın müstəqilliyini daha da  möhkəmlədəcək» 
[10]. 

2006-cı il iyul ayının 13-də Türkiyənin Ceyhan limanında Heydər Əliyev adına 
Bakı—Tbilisi–Ceyhan neft kəmərinin təntənəli açılış mərasimi keçirilmişdir. Prezident 
İlham Əliyev yeni neft strategiyasının uğurlarından danışarkən qeyd etmişdir: «Bu gün 
mən çox xoşbəxtəm ki, buradayam. Ceyhan terminalına da Azərbaycanın ümummilli 
lideri Heydər Əliyevin adı verilmişdir. Bu, təsadüfi deyildir. Heydər Əliyevin adını həm 
Bakı–Tbilisi–Ceyhan, həm də Ceyhan terminalı daşıyır. Heydər Əliyev bu layihələrin 
təşəbbüskarı, onların memarı olmuşdur» [11.]. 

Bakı–Tbilisi–Ceyhan neft kəməri layihəsinin realaşdırılmasında Qərbin aparıcı 
dövlətlərinin, xüsusilə də ABŞ-ın Azərbaycanın mövqeyini dəstəkləməsinin böyük təsiri 
olmuşdur. Azərbaycan Prezidenti İlham Əliyev ABŞ-ın dəstəyini yüksək qiymətləndi-
rərək demişdir: “Biz Amerikanın dəstəyini bütün dövrlərdə hiss etmişik, ona arxalan-
mışıq və o dəstək bəzi məqamlarda həlledici rol oynamışdır” [12]. 

Bakı–Tbilisi–Ceyhan əsas ixrac-boru kəməri nəinki Azərbaycanın, həm də 
bütövlükdə Avropa məkanının enerji təhlükəsizliyində mühüm rol oynamağa başlamışdır. 

İllik ixrac etmə qabiliyyəti 50 milyon tondan çox olan Bakı–Tbilisi–Ceyhan neft 
kəmərinin tam gücü ilə işə düşməsi nəticəsində Qazaxıstan neftinin də bu kəmər 
vasitəsilə nəql edilməsi imkanı yaranmışdır. Qazaxıstanda rəsmi səfərdə olarkən 
Prezident İlhm Əliyev bu məsələ ilə əlaqədar öz nitqində demişdir: 

 «Bəlkə də bir neçə il bundan əvvəl zənn edirdik ki, Bakı–Tbilisi–Ceyhan neft 
kəmərinin tamamlanması ilə əlaqədar bizim əsas işlərimiz bitmiş olacaqdır. Amma həyat 
yerində durmur. Bakı–Tbilisi–Ceyhan kəmərinin tamamlanması sadəcə bizim işimizin 
yeni mərhələsinin başlanması deməkdir. Bundan sonra Qazaxıstan nefti də bu kəmər 
vasitəsilə dünya bazarlarına çıxarılacaqdır»[ 13]. 

Yeni neft strategiyasının və o cümlədən Bakı–Tbilisi–Ceyhan neft kəməri layihə-
sinin uğurla həyata keçirilməsi ölkəmizə xarici investisiya axınının daha da artmasına 
səbəb olmuşdu. Əgər 1998-ci ildə ölkə iqtisadiyyatına xarici investisiya qoyuluşu 1472 
mln. [14]. ABŞ dolları təşkil etmişdisə, 2007-ci ildə bu göstərici 6674,3 milyon [15]. 
ABŞ dolları olmuşdur. 

Bakı–Tbilisi–Ceyhan neft kəmərinin tam gücü ilə işə düşməsi ölkəmizin qarşısında 
yeni iqtisadi inkişaf imkanları yaradır. Artıq respublikamız iqtisadi cəhətdən inkişaf etmiş 
ölkəyə çevrilmişdir. Neft layihələrinin uğurla gerçəkləşməsi isə bütün sosial-iqtisadi 
problemlərin həllini sürətləndirir və əhalinin maddi-rifah vəziyyətinin yaxşılaşmasına 
müsbət təsir göstərir. 

HEYDAR ALIEV - THE ARçHITEçT AND THE AUTHOR OF THE OIL PIPELINE OF 

BAKU-TBILISI-JEYHAN 
SUMMARY 

In artiçle açtivity of the national leader of Heydar Aliev on realisation of idea of a lining of an oil 
pipeline of Baku-Tbilisi-Jeyhan and açtivity of the president of Azerbaijan Ilham Aliev on end of this 
projeçt is shined. 

А. Х.Масимов 

ГЕЙДАР АЛИЕВ - ЗОДЧИЙ И АВТОР НЕФТЕПРОВОДА БАКУ-ТБИЛИСИ-ДЖЕЙХАН 

РЕЗЮМЕ 

В статье освещается деятельность общенационального лидера Гейдара Алиева по осущест-
влению идеи прокладки нефтепровода Баку-Тбилиси–Джейхан и деятельность президента 
Азербайджана Ильхама Алиева по завершению этого проекта. 

Məqalə Azərbayçan Kooperasiya Universitetinin “Tarix və Politologiya” kafedrasının 2009-ci 
il 25 dekabr tarixli içlasının 4 saylı qərarı və t.ü.f.d., V.Haçıyevin, t.ü.f.d., Z.M.Əliyevin müsbət 
rəyləri əsasında cap olunur. 

HEYDƏR ƏLİYEV FONDUNUN MƏDƏNİYYƏTLƏRARASI DİALOQUN 
TƏŞKİLİ SAHƏSİNDƏ FƏALİYYƏTİ 

Aynur Əliyeva 
 

Azərbaycan Respublikasının Konstitusiyasında ölkəmizdə bütün dini etiqadların 
qanun qarşısında bərabərliyi, dövlət dili Azərbaycan dili ilə yanaşı əhalinin danışdığı 
başqa dillərin sərbəst işlədilməsinin və inkişafının təmin edilməsi, vətəndaşların hüquq və 
azadlıqları təsbit olunmuşdur. Azərbaycan Respublikasının Konstitusiyasının 48-ci 
maddəsinə əsasən hər bir şəxs vicdan azadlığı hüququna malikdir [1, s.23]. Konstitu-
siyanın 18-ci maddəsində qeyd olunur ki, Azərbaycan Respublikasında din dövlətdən 
ayrıdır, bütün dini etiqadlar qanun qarşısında bərabərdir, insan şəxsiyyətini alçaldan, 
insanlıq prinsiplərinə zidd olan dinlərin (dini cərəyanların) yayılması və təbliği qadağan-
dır [1, s.11]. Azərbaycan Respublikasında 1300 məscid, 50 kilsə, sinaqoq, ibadət evi var. 
Qeydiyyatdan keçmiş 376 dini icma fəaliyyət göstərir, bunlardan 31-i qeyri - islam 
yönümlüdür. Azərbaycan Respublikasında 5 rus kilsəsi, 1 gürcü – pravoslav, 1 alban-
udin kilsəsi, 5 yəhudi sinaqoqu, eyni zamanda 3 xristian molokan icması, 3 xristian – 
babtist icması vardır [6, s. 121].  

Tolerantlıq, dini dözümlülük xalqımızın əsrlər boyu formalaşan və bütün dünya 
üçün örnək olan xarakterik xüsusiyyətidir. Hal-hazırda dünya miqyasında dini ayrı-
seçkiliyin gücləndiyi, mədəni müxtəlifliyə dözümsüzlüyün artdığı bir şəraitdə 
tolerantlığın, müxtəlif xalqların maddi və mənəvi həyatına hörmət hissinin hakim 
mövqeyinin təmin edilməsi zərurətə çevrilmişdir. Azərbaycan xalqı islam mədəniyyətinə 
məxsus olsa da, digər mədəniyyətə və dinə aid olan ölkələrlə geniş münasibətlər 
qurmuşdur. Dövlət müstəqilliyinin bərpa edilməsindən sonra Azərbaycan Respublikası 
dünya ölkələri, beynəlxalq təşkilatlarla əlaqə yaratmağa və onları inkişaf etdirməyə 
başladı, dünyada sülhün möhkəmləndirilməsinə kömək etməklə dünyaya inteqrasiya 
yolunda mühüm addımlar atmağa başladı. Bu istiqamətdə aparılan işlərdə mədəniy-
yətlərarası və sivilizasiyalararası dialoqlar xüsusi yer tutur. 

Ölkənin birinci xanımı Mehriban Əliyevanın rəhbərlik etdiyi Heydər Əliyev Fondu 
da dünya xalqlarının ümumi sərvəti olan sülhün, xalqların və onların milli maddi-mənəvi 
dəyərlərinin qorunub saxlanılmasına kömək edən, xalqların bir-birlərini anlaşmalarına 
şərait yaradan mədəniyyətlərarası dialoqların təşkil edilməsini öz məqsədlərindən biri 
elan edərək həm ölkəmizdə bu məsələ ilə bağlı konfrans və seminarlar təşkil etməyə 
başladı, həm də xarici ölkələrdə dünyanı narahat edən aktual problemlərlə bağlı keçirilən 
yığıncaqların iştirakçısı oldu.  

Azərbaycan Respublikasının mədəniyyətlərarası və sivilizasiyalararası dialoqlarda 
fəal iştirak etməsi, xüsusilə belə tədbirlərin müəyyən bir qisminin məhz onun paytaxtı 
Bakı şəhərində keçirilməsi heç də təsadüfi deyil.  

Əlverişli geostrateji mövqeyə malik olan Azərbaycan Respublikası həyat tərzinə, 
milli maddi-mənəvi dəyərlərinə görə bir-birindən fərqlənən Şərqlə Qərbin qovuşduğu 
məkanda yerləşir. Şərq aləmində ilk demokratik respublika məhz Şimali Azərbaycan 
ərazisində yaranmışdır. 1918-ci ilin mayın 28-də elan olunmuş Azərbaycan Xalq 

Cumhuriyyəti elan etdi ki, beynəlxalq birliyin bütün üzvləri, xüsusilə həmsərhəd xalqlar 
və dövlətlərlə dostluq əlaqələri yaratmaq siyasəti yeritdi, öz ərazisində yaşayan bütün 
xalqların inkişafına sərbəst şərait yaratdı. 1918-ci ilin noyabrında təsis edilən 
parlamentdə Azərbaycan Xalq Cümhuriyyəti ərazisində yaşayan bütün millətlərin 
nümayəndələrinin təmsil olunması təmin edildi və ölkə həyatının demokratikləşməsinə 
təkan verən bir sıra qanunlar qəbul edildi. 

Müasir dövrdə demokratik, dünyəvi dövlət quruculuğu yolu ilə inamla irəliləyən 
Azərbaycan Respublikası malik olduğu zəngin mədəni potensialla mədəniyyətlərarası və 
sivilizasiyalararası dialoqlarda öz mövqeyini açıqlayır.  

«Azərbaycan: sivilizasiyalararası dialoqun keçmişi və bu günü» mövzusunda  
beynəlxalq konfransının 2006-cı ilin aprelində Bakıda Heydər Əliyev Fondunda 
keçirilməsi də Azərbaycan mədəniyyətinin uğurları, yüksək tolerantlığı ilə fərqlənən bir 
ölkə olması ilə bağlı idi. Konfransın açılışında çıxış edən Mehriban Əliyeva bildirdi ki, 
biz bunu «ölkəmizin mədəniyyətlərarası dialoq sahəsində çox müsbət təcrübə toplaması 
ilə əlaqələndiririk. Həqiqətən də əsrlər boyu Böyük ipək yolu üstündə yerləşən ölkəmiz 
çox yüksək tolerantlığa malik və müxtəlif mədəniyyətləri birləşdirən bir məkan kimi 
tanınır. Bu bizim qürur duyduğumuz keçmişimizdir və inanıram ki, gələcəkdə bu sahədə 
Azərbaycan öz müsbət rolunu oynayacaqdır... Bu gün Azərbaycan dünya birliyinə 
inteqrasiya edən, Şərq və Qərb, Avropa və Asiya mədəniyyətlərini özündə birləşdirən, 
fərqli düşüncəyə çox hörmətlə yanaşan bir ölkədir» [7, s.175-176.]   

Məlumdur ki, hal-hazırda dünyanın müxtəlif regionlarında mövcud olan ictimai-
siyasi qarşıdurma vaxtilə sülh şəraitində yaşayan xalqların yerlərini tərk etmələrinə, 
çoxsaylı qaçqınların və köçkünlərin yaranmasına, həmin ərazilərin iqtisadi cəhətdən 
tənəzzül etməsinə gətirib çıxarmışdır. Xalqın tarixini özündə yaşadan mədəniyyət 
abidələri böyük dağıntılara məruz qalmışdır. Bir xalqın mədəniyyətinin digər xalqın 
mədəniyyətindən üstün tutulması, milli mənəvi dəyərlərin təcavüzə məruz qalması 
münaqişələrə səbəb olur. Hər bir xalqın öz tarixi, həyat tərzi, maddi və mənəvi-mədəni 
dəyərləri var. Xalqlar, cəmiyyətlər bir-birlərinin dəyərlərinə hörmətlə yanaşmalı, milli 
birliyin qorunub saxlanılması yollarını axtarıb tapmalıdırlar. Qeyd edilən konfransda 
Mehriban Əliyevanın dediyi kimi, «öz mədəniyyətinə, öz tarixinə, öz ənənələrinə 
hörmətlə yanaşan xalq gərək eyni şəkildə fərqli mədəniyyətlərə də, fərqli tarixə də 
hörmətlə yanaşsın. Ksenofobiya, faşizm, digər millətlərə nifrət hissi-bunlar hamısı çox 
təhlükəli hallardır» [9, s.91] .  

Mədəni müxtəlifliyə həssas münasibət, hörmət cəmiyyətdə sabitliyin təmin olun-
masına, iqtisadi-mədəni tərəqqiyə şərait yaradır. M.Əliyeva Azərbaycan Respublikasında 
tarixən mədəni müxtəlifliyə hörmət edilməsini və onun müsbət nəticələrini nəzərdə 
tutaraq öz çıxışında qeyd edir ki: «Azərbaycan çox yüksək tolerantlığa malik ölkə kimi 
bütün dünyaya nümunə ola bilər. Əsrlər boyu karvan yolları üstündə yerləşən bu diyar 
digər millətlərin və dinlərin nüımayəndələri ilə təmas qurmağı bacarır. Bu gün bizim 
ölkədə məscid, sinaqoq, katolik və pravoslav kilsələri mövcuddur. Torpağımızda yaşayan 
hər bir millətin təmsilçisi eyni hüquqlu Azərbaycan vətəndaşıdır. Başqa dinə dözümlülük 
və hörmət var, elə bilirik ki, bunlar hamısı bütün dünya üçün mesaj ola bilər [7, s. 176]. 

Bəşəriyyətin üzləşdiyi etnik və dini gərginliyin səbəblərini müəyyənləşdirməyə 
çalışan siyasətçilər, elm xadimləri bir-birindən fərqli fikirlər irəli sürürlər. Bəziləri bu 
gərginliyi mədəni müxtəlifliklə əlaqələndirir, digərləri isə mədəni müxtəlifliyi bəşəriy-
yətin sərvəti hesab edirlər. YUNESKO-nun Baş direktoru K.Matsuura «Sülh və davamlı 
inkişaf naminə mədəniyyətlər və sivilizasiyalararası dialoqa dair Asiya-Sakit okean 
ölkələri konfransındakı (2004-cü il, Hanoy) çıxışında qeyd edir ki, «mədəni müxtəliflik 
və mədəni irs hər bir xalqın kimliyinin göstəricisi, barışıq və razılaşma vasitəsidir. 
Mədəni irs - özünün maddi və mənəvi formaları ilə bölünməzdir və milli mədəniyyətin 
simvolik dəyərlərini tərənnüm etdirir... Etnik və dini müxtəlifliklərin mövcud olmasına 
baxmayaraq, hər bir dövlət milli birliyin qorunması və gücləndirilməsi yollarını axtarıb 
tapmalıdır. Bununla yanaşı, müxtəlif cəmiyyətlərin üzvü olacaq ayrı-ayrı şəxslər sabit və 
dəyişməz xüsusiyyətlərindən, fikir və inanclarından əl çəkməyə hazır olmalıdırlar. Bu 
düşüncələrin əsasını təşkil edən mühüm məsələ dialoq və sülh mədəniyyəti arasında olan 
əlaqədir» [8, s.240]. 

Bakıda keçirilən konfransda dünyanın müxtəlif yerlərində etnik və dini zəmində 
mövcud olan gərginliyin aradan qaldırılmasında mədəniyyətlərarası dialoqun əhəmiyyəti, 
dialoqun münaqişə və gərginliklərin qarşısını almaq məqsədi daşıması xüsusi qeyd edildi, 
eyni zamanda fikir mübadiləsinə şərait yaradan amillərə də diqqət verildi. Heydər Əliyev 
Fondunun Prezidenti Mehriban Əliyeva qeyd etdi ki, «bu istiqamətdə ən vacib amillərdən 
olan təhsil və mədəniyyəti xüsusi qeyd etmək istərdim, bu gün biz elə bir təhsil sistemi 
qurmağa çalışmalıyıq ki, müasir dünyada layiqli yaşamağa qadir olan, humanizm və sülh 
ideyalarına sadiq olan vətəndaş tərbiyə edə bilək» [9, s.91]. Bununla əlaqədar Mehriban 
Əliyeva HeydərƏliyev Fondu tərəfindən məktəb quruculuğu sahəsində həyata keçirilən 
layihələr haqqında məlumat verdi, məktəbin uşaqların bir şəxsiyyət kimi forma-
laşmasında əhəmiyyətli rol oynamasını söyləyərək bildirdi ki, biz gənc nəsli tolerantlıq 
ruhunda tərbiyə etsək, sabah onlar sivilizasiyalararası dialoqa daha hazır olacaqlar.  

Heydər Əliyev Fondu müxtəlif ölkələrdə fondun filiallarını açaraq beynəlxalq 
əlaqələrini genişləndirməklə, həm də mədəniyyətlərarası dialoq üçün şərait yaradır. Artıq 
Fransada, Rusiya Federasiyasında, Rumıniyada, Böyük Britaniyada, Türkiyədə, ABŞ-da 
fondun filialları açılmışdır və onun fəaliyyət coğrafiyası genişlənməkdədir. 2007-ci ildə 
Heydər Əliyev Fondunun Rusiya Federasiyasında nümayəndəliyi açılmışdır. Nümayən-
dəliyin rəhbəri Leyla Əliyeva Heydər Əliyev Fondunun Rusiya Federasiyasındakı 
nümayəndəliyinin Azərbaycan Respublikası ilə Rusiya Federasiyası arasında mədəni 
dialoqu inkişaf etdirdiyini, Ulu öndərin adını daşıyan fondla Rusiya Federasiyası Milli 
Kitabxanası arasında əməkdaşlıq haqqında sazişin mədəniyyətlərarası əlaqə üçün əhə-
miyyətini vurğulayaraq mədəni dialoqun xüsusilə gənclər üçün əhəmiyyətli olduğunu 
qeyd edir: «Güman edirəm ki, biz bu kitabxana vasitəsilə mədəni dialoqun genişlən-
məsinə nail ola biləcəyik. Ümidvaram ki, gələcəkdə kitabxana ilə münasibətlərimiz daha 
da inkişaf edəcək, biz kitab mübadiləsi edəcəyik, buraya yeni nəşrlər göndərəcəyik» [5]. 

Mədəniyyətlər və sivilizasiyalararası dialoqun qurulmasında hamının, o cümlədən 
qadınların və gənclərin də iştirakı vacibdir. Ölkəmizdə qadınlar tarixən cəmiyyətdə 
sabitliyin yaranmasında, qarşıdurmanın aradan qaldırılmasında  xüsusi mövqeyə malik 

olmuşlar. Azərbaycan qadınları eyni zamanda dövlətlərarası münasibətlərin tənzimlən-
məsində, müharibələrin qarşısının alınmasında, yaxud müəyyən qədər təxirə salınma-
sında öz sözlərini demişlər. 

Azərbaycan qadınının cəmiyyətdəki mövqeyi, tarixi inkişafdakı rolu ulu öndərin 
aşağıdakı sözlərində də öz əksini tapmışdır: «Azərbaycan qadını tarix boyu öz ağlı, 
zəkası, namusu, qeyrəti, isməti, fədakarlığı, çalışqanlığı, mərdliyi, vətənpərvərliyi və 
millətinə, torpağına olan hədsiz məhəbbəti və gözəlliyi, Azərbaycan xalqının milli 
xüsusiyyətlərinə sadiqliyi ilə tanınmışdır. Əsrlər boyu Azərbaycan qadınının üzərinə 
böyük zəhmətlər düşmüşdür. O zəhməti də qadın həmişə mərdliklə, cəsarətlə çəkmiş və 
bu zəhmətdən heç vaxt inciməmişdir. Sona çatan XX əsr Azərbaycan qadını üçün böyük 
nailiyyətlər, hadisələr, böyük dəyişikliklər əsri olmuşdur. Ən böyük nailiyyətlər ondan 
ibarətdir ki, Azərbaycan qadını azadlığa çıxmışdır. Bu, böyük bir hadisə, tarixi bir 
uğurdur» [9, s.188].  

MehribanƏliyevanın rəhbərlik etdiyi Heydər Əliyev Fondu mədəniyyətlər və 
sivilizasiyalar arasında münasibətlərin tənzimlənməsində, dünyada sülh və əmin-
amanlığın təmin olunmasında qadınların roluna xüsusi fikir verərək bu istiqamətdə 
mühüm tədbirlər həyata keçirir. 

2008-ci il iyunun 11-12-də Azərbaycan Respublikasının paytaxtı Bakı şəhərində 
«Mədəniyyətlərarası dialoqda qadınların rolunun genişləndirilməsi» mövzusunda keçiri-
lən beynəlxalq konfrans da Azərbaycan qadınlarının beynəlxalq səviyyəli problemlərin 
həlli istiqamətində apardıqları fəal işin göstəricilərindən biri oldu. Heydər Əliyev 
Fondunun təşəbbüsü, YUNESKO və İSESKO-nun dəstəyi ilə keçirilən beynəlxalq 
forumda iştirak edən nümayəndələrin regional tərkibi mədəniyyətlərarası dialoqda qa-
dınların rolu məsələsinin aktuallığını əks etdirirdi. 300-dən çox nümayəndənin iştirak 
etdiyi konfransda İSESKO-nun Baş direktoru Əbdüləziz bin Osman Əl-Tüveysri, 
YUNESKO-nun xoşməramlı səfirləri ilə yanaşı, Azərbaycan, Türkiyə, Polşa, Cənubi 
Afrika Respublikası, Anqola, Latviya, ABŞ, Rusiya, Argentina, Bəhreyn təmsilçiləri var 
idi. Beynəlxalq forumun açılışında nitq söyləyən Mehriban Əliyeva mədəniyyətlər və 
sivilizasiyalar arasında münasibətlərin tənzimlənməsi, sülhün təmin olunmasında 
dialoqun vacib olduğunu vurğulayaraq bildirdi ki, “hər bir belə toplantı özlüyündə dialoq 
olaraq müxtəlif ölkələrin və mədəniyyətlərin təmsilçilərini bir araya gətirməklə böyük 
əhəmiyyət kəsb edir. Belə görüşlər ən azı insanların bir-birini daha dərindən tanınmasına, 
fikir və təcrübə mübadiləsinin aparılmasına xidmət edir» [4].  

Mehriban Əliyeva çıxışında özü ilə ziddiyyətlər və uyğunsuzluqlar gətirən 
qloballaşma dövründə mədəniyyətlər və sivilizasiyalararası dialoqa qadınların cəlb edil-
məsinin, regional, etnik və dini münaqişələrin həllində qadınların rolunun genişlən-
dirilməsinin zəruriliyi və əhəmiyyəti məsələsini ön plana çəkərək bildirdi ki, «qadın olan 
yerdə həmişə səmimiyyət var, sevgi var, məhəbbət var, Qadın olan yerdə düşmənçiliyə, 
qarşıdurmaya, nifrətə yer yoxdur... Qadınlar əzəldən bəri dialoq tərəfdarıdırlar. Məhz ona 
görə, qadın potensialı dialoqun möhkəmlənməsində böyük rol oynaya bilər. Mən 
ümidvaram ki, konfransımızın nəticələri mədəniyyətlərarası dialoqun möhkəmlənməsinə 
layiqli töhfəsini verəcəkdir» [4]. 

Forumun rəsmi açılışında Azərbaycan Respublikasının Prezidenti İlham Əliyevin 
tədbir iştirakçılarına məktubu oxundu. Burada deyilir: «Qadınlar dünya tarixinin hər bir 
dövründə sülhün, əmin-amanlığın və dinc yanaşı yaşamanın ən böyük təminatçısı 
olmuşlar. Onlar gələcək nəsillərin maraqlarının müdafiəsi naminə səylərini bu gün də 
əsirgəmir, beynəlmiləl zəmində ölkələrin və mədəniyyətlərin bir-birini daha yaxşı 
tanımaları üçün qüvvələrini səfərbər edirlər. Daim əməkdaşlığın tərəfdarı olan qadınlar, 
sözsüz ki, mədəniyyətlərarası dialoqun inkişaf etdirilməsinə bundan sonra da öz layiqli 
töhfələrini verəcəklər. 

Sürətlə qloballaşan müasir dünyada sivilizasiyaların dialoqunun intensivləşdirilməsi 
yolunda siyasətçilərin, alimlərin, din və mədəniyyət xadimlərinin, həmçinin kütləvi 
informasiya vasitələri nümayəndələrinin qarşısında geniş perspektivlər mövcuddur. Məhz 
onların məqsədyönlü və rasional fəaliyyəti nəticəsində bəşəriyyət mədəniyyətlərin 
qarşıdurması təhlükəsini dəf edərək dialoqun uğurlu nəticələrinə nail ola bilər» [3].  

Çıxışlarda mədəniyyətlər və sivilizasiyalar arasında dialoqa yol açan təhsil məsələsi 
ətrafında da müzakirələr aparıldı. Mədəniyyətlər və sivilizasiyalar arasında uzunmüddətli 
dialoqu inkişaf etdirməyə və bu dialoqda bütün qadınların və kişilərin iştirakını təmin 
etməyə imkan verən təhsilin inkişaf səviyyəsinin müxtəlif regionlardakı qeyri-
bərabərliyinə diqqəti cəlb edən natiqlər YUNESKO-nun «Hamı üçün təhsil» proqramının 
həyata keçirilməsi işinə geniş miqyasda dəstək verilməsini diqqətə çatdırmaqla yanaşı, 
Azərbaycanda təhsilin inkişafında mühüm uğurların əldə edildiyini söylədilər. Anqola 
prezidentinin xanımı Ana Paula dus Santuş həyat yoldaşının da Azərbaycan Respubli-
kasında təhsil aldığını, Asiya ilə Avropanı birləşdirən Azərbaycan Respublikasında 
təhsilin inkişafında mühüm nailiyyətlər qazanıldığını bildirdi.  

Forumda YUNESKO-nun baş direktoru K.Matsuuranın videomüraciəti nümayiş 
etdirildi. K.Matsuura forumun yüksək səviyyədə təşkil edildiyinə görə Azərbaycan 
Respublikası dövlətinə, Heydər Əliyev Fondunun rəhbəri M.Əliyevaya minnətdar–lığını 
bildirdi və qeyd etdi ki, bu forum gender bərabərliyinin inkişafına təkan verəcəkdir. 

Qloballaşan dünyada qadın hüquqlarının qorunması məsələsi də konfrans 
iştirakçıları tərəfindən təhlil edildi. Polşanın birinci xanımı M.Kaçinski qeyd etdi ki, hələ 
də bir çox ölkələrdə qadınların hüquqları pozulur. Müxtəlif beynəlxalq təşkilatların qəbul 
etdikləri qərar və qətnamələrdə qadınların hüquqlarının qorunması məsələsi xüsusi yer 
tutsa da bəzi ölkələrdə qadınların bir çox hüquqlardan məhrum edilməsi davam edir. 
Polşalı qonaq, eləcə də Latviyanın birinci xanımı Lilita Zatler, Argentina vitse-
prezidentinin xanımı Marta Kristina Çerutti de Kobos qızlara və qadınlara qarşı diskri-
minasiya hallarının aradan qaldırılmasının vacibliyini, onların sivilizasiyanın mühüm 
tərkib hissəsi olduğunu, cəmiyyətin idarə olunmasında qadınların rolunun artırılmasının 
zəruriliyini bildirdilər. Onların fikrincə, mədəniyyətlərarası dialoqlar qadın hüquqlarının 
qorunması məsələsinə müsbət təsir göstərəcəkdir [2]. 

«Mədəniyyətlərarası dialoqda qadınların rolunun genişləndirilməsi» mövzusunda 
Bakı beynəlxalq forumunun əhəmiyyəti istər respublika ictimaiyyəti, istərsə də xarici 
ölkə nümayəndələri tərəfindən yüksək qiymətləndirilmişdir. Onlar bildirmişlər ki, 
forumda söylənilmiş fikirlər dünyada qadınların qarşılaşdıqları problemlərin həllinə 

müsbət təsir göstərəcək, mədəniyyətlərarası dialoqun inkişafıvna təkan verəcək, sülhün, 
dialoqun, humanizmin inkişaf etdirilməsində daha real addımlar atılacaq. ALEKSO 
(Təhsil elm və mədəniyyət məsələri üzrə Ərəb Ölkələri Liqası Təşkilatı) daimi 
nümayəndəsi Səidə Sarfəddinin məktubunda deyilir: «Forumda iştirakım və ölkənizi kəşf 
etməyim mənə unudulmaz və olduqca təsirli anlar bağışladı. Bunun üçün Heydər Əliyev 
Fonduna və onun prezidenti, Azərbaycanın birinci xanımı Mehriban Əliyevaya ən dərin 
minnətdarlığımı bildirmək istəyirəm. Çox gözəl təşəbbüs olan bu forumun uğuru 
gələcəkdə bizim üzərində işləməli olacağımız problem və sualların müəyyən edilməsinə 
imkan yaratmışdır. Müxtəlif mədəniyyətlərin təmsilçiləri olan forumun çoxsaylı iştirak-
çıları qarşılıqlı anlaşma yolunda mühüm addımlar atmışlar. Füsunkar ölkənizin yüksək 
sivilizasiyası, zəngin və qədim tarixi mənzərələrinin gözəlliyi və rəngarəngliyi, xalqınızın 
qonaqpərvərliyi məni valeh etmişdir. Azərbaycan Qərbə və Şərqə xas olan ən gözəl 
cəhətləri özündə birləşdirmiş nadir ölkələrdən biridir. Ona əmin -amanlıq, xoşbəxtlik və 
davamlı inkişaf arzulayıram” [10].  

«Mədəniyyətlərarası dialoqda qadınların rolunun genişləndirilməsi» mövzusunda 
Beynəlxalq forum çərçivəsində gənclər forumu da keçirildi. Burada qadınların 
cəmiyyətin siyasi, sosial-iqtisadi və mədəni həyatında rolunun gücləndirilməsi, qadınlara 
münasibətdə ayrıseçkilik təzahürlərinin aradan qaldırılması yolları, milli təsisatların, 
qeyri-hökumət təşkilatlarının gənc qadınların hüquqlarının müdafiə edilməsi istiqamətin-
də gördükləri işlərin təşkilinin təkmilləşdirilməsi, Gənclərin Sivilizasiya Alyansı çərçi-
vəsində mədəniyyətlərarası dialoqda gənc qadınların rolunun yüksəldilməsində gənclər 
təşkilatlarının fəallığının daha da artırılması məsələləri ətrafında fikir mübadiləsi aparıldı. 

Qloballaşan dünyada mədəni müxtəlifliyə münasibətdə ayrı-seçkilik təzahürlərinin 
qarşısını almaq üçün cəmiyyətin bütün qüvvələrini səfərbərliyə almaq, o cümlədən 
qadınların bu prosesdəki rolunu artırmaq, beynəlxalq ictimaiyyətin diqqətini maddi-
mədəni irsin qorunmasının vacibliyinə bir daha cəlb etmək məqsədi daşıyan bu forumda 
da qeyd edildi ki, forumun Azərbaycan Respublikasında keçirilməsi ölkə qadınlarının 
cəmiyyətdə rolunun artmasını göstərir. BMT-nin iqtisadi və sosial məsələlər idarəsinin 
QHT şöbəsinin müdiri Hənifə Mezuinin «Azərbaycanda qadınlara səs vermək hüququ 
Avropa ölkələrindən xeyli əvvəl verilmişdir» fikri ölkəmizdə qadınların hüquqlarının 
qorunmasını, onların ictimai-siyasi fəallığının yüksək olduğunu, cəmiyyətimizdə 
qadınlara hörmət və ehtiramla yanaşıldığını əks etdirir. Yeri gəlmişkən, ABŞ-da qadınlar 
1934-cü ildə, Fransada 1945-ci ildə səsvermə hüququ əldə etdikləri halda, Azərbaycan 
qadınları bu hüququ 1919-cu ildə əldə etmişdi [39]. Forumda çıxış edən İslam Konfransı 
Təşkilatının (İKT) Dialoq və Əməkdaşlıq uğrunda Gənclər Forumunun mədəniyyət-
lərarası və sivilizasiyalararası dialoq məsələsi üzrə birinci baş əlaqələndiricisi Leyla 
Əliyeva bildirdi ki, gənc nəslin mədəni müxtəlifliyə münasibəti qadınların cəmiyyətdəki 
sosial statusu ilə bağlıdır. Belə ki, qadınların cəmiyyətdə statusu nə qədər aşağı səviyyədə 
olarsa, demokratik inkişaf üçün imkanlar da bir o qədər aşağı olacaq, gənc qadınların 
sosial statusunun yüksək olması isə yeni nəsillərin tolerantlıq, mədəni  müxtəlifliyə 
hörmət ruhunda böyüməsinə daha çox imkan yaradır. Buradan isə  bel  nəticəyə gəlmək 

olar ki, gənc qadınların sosial statusunun yüksəldilməsi təhlükəsiz, davamlı sülh üçün 
təminat yaradır [2]. 

Forumda çıxış edən natiqlərin səsləndirdikləri fikirlərin ümumiləşdirilməsi və 
təhlilindən aşağıdakı nəticəyə gəlmək olar:  

Sülh və əmin-amanlığın qorunmasında, mədəniyyətlər və sivilizasiyalar arasında 
qarşılıqlı anlaşma mühitinin yaradılmasında qadınların böyük rolu vardır. Qadınların bu 
istiqamətdəki işini daha da canlandırmaq, onlara öz istedadlarını nümayiş etdirməyə 
şərait yaratmaq məqsədilə aşağıdakı şərtlər vacibdir: 

•  Dünya əhalisinin 50 faizdən çoxunu təşkil edən qadınlar arasında işsizliyin, yox-
sulluğun azaldılması, onların təhsilə cəlb olunması üçün BMT, İslam Konfransı 
Təşkilatı, ABT, Avropa Şurası və digər beynəlxalq  təşkilatlar səviyyəsində xüsusi 
tədbirlər görülməlidir; 

• Cəmiyyətdə qadınlarla kişilər arasında dialoq yaradılmalıdır. Belə bir dialoqun 
yaradılması bəzi ölkələrdə qadınlara münasibətdə məhdudlaşdırıcı tədbirlərin aradan 
qaldırılmasına kömək edərək  ailənin özündə və cəmiyyətdə sağlam mühitin 
formalaşmasına, qadınların ictimai fəallığının artmasına aparacaq; 

• Qadınların əməyinin yüngülləşdirilməsi, məişət şəraitinin yaxşılaşdırılmasına 
diqqət artırılmalıdır. Bu məqsədlə konkret bir cəmiyyətin özündə, eləcə də mədə-
niyyətlər arasında fikir mübadiləsinin aparılması təmin olunmalıdır. 

• Qadın hüquqlarının qorunması məqsədi ilə xüsusi layihələr hazırlanıb həyata 
keçirilməlidir. 

• Qlobal problemlərin həllində gənclərin rolunu artırmaq üçün onlar arasında 
ünsiyyətin formalaşmasına yeni yanaşmalar lazımdır. Müxtəlif regionlara, etnoslara, 
həyat tərzinə malik olan gənclərin mübadləsinin təşkili, onların ailədə birgə yaşa-
ması istiqamətində aparılan işlər əhəmiyyətli rol oynaya bilər. Belə tədbirlər gənclər 
arasında qarşılıqlı anlaşma yaranmasına kömək etməklə yanaşı mədəniyyətlər və 
sivilizasiyalararası dialoqa da şərait yaradır. 

MƏNBƏLƏR VƏ ƏDƏBİYYAT 

1. Azərbaycan Respublikasının Konstitusiyası. Bakı, «Hüquq ədəbiyyatı», 2009, 94 s. 
2. Bakıda «Mədəniyyətlərarası dialoqda qadınların rolunun genişləndirilməsi» mövzusunda Beynəlxalq forumu işə 

başlayır, Azərbaycan, 11 iyun 2008-ci il 
3. Əliyev İlham «Mədəniyyətlərarası dialoqda qadınların rolunun genişləndirilməsi» mövzusunda Beynəlxalq 

Bakı forumunun iştirakçılarına təbrik məktubu. 11 iyun 2008-ci il 
4. Əliyeva Mehriban «Mədəniyyətlərarası dialoqda qadınların rolunun genişləndirilməsi» mövzusunda Beynəlxalq 

Bakı Forumunda çıxışı, Azərbaycan, 11 iyun 2008-ci il  
5. Hacızadə A. Heydər Əliyev Fondunun Rusiyadakı nümayəndəliyi öz fəaliyyətini genişləndirir. Azərbaycan, 5 

fevral 2008. 
6. Heydər Əliyev və Azərbaycanda din siyasəti gerçəkliklər və perspektivlər. Bakı, «Əbilov, Zeynalov və 

oğulları», 2007, 424 s. 
7. Xoşməramlı səfir. III kitab. Bakı, «Şəms», 2006, 191 s. 
8. Matsuura K. Quruculuq salnaməsi. Bakı, 2007, 390 s. 
9. Mədəniyyətimizin və mədəni incilərimizin hamisi. Bakı, «Nurlan», 2007, 424 s. 
10. YUNESKO-nun nümayəndə heyəti Bakı forumunun yüksək səviyyədə təşkil olunduğunu bildirmişdir. http: // 

www. anl.az/ down/medeniyyet 2008 /iyun/  medeniyyet 2008 -iyun-78.htm, 1 s. 

 



Elmi Əsərlər 32-ci cild 

 157

A.R.Aliyeva 

HEYDAR ALIYEV'S FUND IN THE ORGANIZATION IN THE FIELD OF INTERCULTURAL 
DIALOGUE 

SUMMARY 

The importance of intercultural dialogue in protecting of the peace being the general wealth of the 
humanity and the activity of Haydar Aliyev Fund in the works carried out in this direction are observed in 
the article. The reasons necessary for the intercultural dialogue is analyzed and the importance of respect 
to the cultural difference and tolerance is demonstrated in the work. such force. Many of them were 
financed by the international peace-making and cultural funds. 

А.Р.Алиева 

ДЕЯТЕЛЬНОСТЬ ФОНДА ГЕЙДАРА АЛИЕВА В ОБЛАСТИ ОРГАНИЗАЦИИ 
МЕЖКУЛЬТУРНОГО ДИАЛОГА 

РЕЗЮМЕ 

В статье рассматривается деятельность Фонда Г.Алиева в развитиии межкультурного 
диалога, в деле защиты и сохранения мирового культурного достояния. В статье анализируются 
различные формы межкультурного диалога, отмечается  значение толерантности в условиях 
культурного разнообразия. 

Məqalə AMEA A.A.Bakıxanov adına Tarix İnstitutunun Elmi Şurasının 2007-ci il 29 iyun 
tarixli iclasının 03 saylı qərarı və t.e.d, S.F.Ruintənın, t.e.n., C.Ə. Bəhramovun müsbət rəyləri 
əsasında çap olunur.  



Azərbaycan Milli Elmlər Akademiyası Tarix İnstitutu 
 

 158 

ПРОСВЕТИТЕЛЬСКОЕ ДВИЖЕНИЕ В АЗЕРБАЙДЖАНЕ В НАЧАЛЕ 
XX ВЕКА 

Нушаба Гулиева1 

Ослабление, а потом и падение СССР, как в других мусульманских регионах 
этого государства, так и в Азербайджане наряду с другими процессами дали толчок 
возрождению Исламской религии. Но этот процесс возрождения в Азербайджане 
происходил в некотором смысле иначе, нежели в соседнем Северном Кавказе или 
Средней Азии, где преемственность традиций в той или иной мере преобладали 
над новыми тенденциями. Чтобы понять вот это существенное, даже может быть 
судьбоносное, различие придется оглянуться на события 150 летней давности, 
когда Азербайджан, немногим раньше ставший частью Российской империи, по 
стечению обстоятельств оказался на особом пути общественного развития.  

Впоследствии, когда горские народы Северного Кавказа вели многолетнюю 
войну против России, в Азербайджане происходили совсем иного рода процессы. 
Упразднение ханств и создание на их месте двух колониальных территориальных 
образований вследствие реформ проведенных царским правительством привели к 
более тесной территориальной интеграции азербайджанских земель что, конечно 
же, оказало весьма благоприятное влияние на развитие экономической жизни 
страны. Но самым главным последствием такого рода по существу навязанной 
интеграции было то, что оно стало толчком для превращения Азербайджана в 
единое общественно-культурное, и даже политическое пространство. В самом же 
этом пространстве можно сказать почти сразу же начала происходить радикальная 
культурная трансформация под воздействием русского влияния. Если допустим, в 
соседнем Северном Кавказе, влияние на общественную мысль оказывали люди 
типа Гази Магомеда, Шамиля которые прославились именно борьбой против 
империи, то в Азербайджане наоборот популярность и известность получали люди 
типа А.Бакиханова, М.Ф.Ахундзаде находящиеся именно на русской службе. С 
другой стороны если для северокавказца Шамиля Ислам являлся основой его 
самосознания, то азербайджанцу М.Ф.Ахундзаде было присуще почти открытое 
неприязненное отношение к Исламу. Хотя следует признать, что в дальнейшем в 
ведущей интеллектуальной среде происходит некоторое смягчение такого рода 
радикальной позиции. Для сравнения также уместно было бы привести, например 
такой факт, что по существу духовным отцом северокавказских имамов являлся 
религиозный деятель азербайджанского происхождения Шейх Исмаил Ширвани, 
который пользуясь огромной популярностью на Северном Кавказе, в то же время 
по сей день остается по большому счету неизвестным даже для интеллектуальной 
среды Азербайджана, не говоря уже о широкой общественности. Также надо 
признать, что уровень набожности  среднестатистического азербайджанца ни в 

коей мере не был сопоставим с уровнем религиозности северокавказца. Несмотря 
на то что, среднестатистический «азербайджанец-мусульманин чувствовал себя 
неотъемлемым теистом, спаянным с божеством и слово «аллахсыз» (безбожник) 
служило самым тяжким моральным оскорблением для него, но он мог не 
совершать каждый день пятикратного намаза, мог не поститься и не платить 
религиозные налоги» (1,стр. 84) 

Колониальное Русское завоевание же, образно выражаясь, открывшее окно в 
Европу почти сразу же стало причиной формирования нового реформаторского 
движения. Началась борьба с невежеством, фанатизмом, отсталостью, суеверием, 
консерватизмом общественного сознания имеющими прямую или косвенную связь 
с религиозными представлениями и традиционным бытом народа. «Редкой удачей 
для азербайджанского народа было то, что в ряды интеллигенции в самом начале ее 
формирования вошел человек блистательного и редкого ума... - Мирза Фатали 
Ахундзаде... который стал известен прежде всего, как автор первых пьес в 
европейском стиле на азербайджанском языке...Ахундзаде в 1850-1855 г.г. написал 
ряд комедий высмеивавших пороки которые он видел в современном ему 
азербайджанском обществе, невежество или суеверие» (7, стр.93).Но Ахунд-заде 
был присущ пессимизм, неверие в возможность реформирования мусульманского 
общества. Единственным выходом из создавшегося положения он считал отказ от 
мусульманской «национальной» идентичности и абсолютную ассимиляцию.(4,стр. 
154-156) 

Видимо причиной такого рода пессимизма присущего Ахундзаде являлось то, 
что очень часто его начинания в области реформирования той или иной сферы 
общественной жизни оканчивались неудачно. Слишком уж радикальным был его 
подход к данной проблеме Озвученная им идея реформирования, или даже отказа 
от арабского алфавита заработало ему имидж «еретика» в глазах консервативного 
азербайджанского общества. Но невзирая на пессимистичность тона, сами по себе 
произведения этого выдающегося человека уже стали частью начатой реформы. 
Первым субъективным фактором, начавшим разрушение такого рода пессимизма, 
присущего только-только становившейся новой интеллигенции стала деятельность 
Гасан бека Зардаби. Гасан бек Зардаби несмотря на все трудности финансового, 
административного порядка претворял в жизнь одну идею за другим. В 1862 году 
Зардаби создает две общественные организации, целью которых, являлось 
привлечение азербайджанцев в русские государственные школы, а также их мате-
риальное обеспечение. А по истине историческим начинанием этого человека 
становится выпуск в 1875 году газеты «Акинчи» (Земледелец), который стал 
первым независимым мусульманским общественным печатным органом на родном 
языке во всей России. Газета просуществовала недолго. правительство закрыло его 
в  1877 году, в преддверии очередной русско-турецкой войны объявив о  том, что 
«газета сеет смуту среди туземного мусульманского населения империи». Но джин 
был выпущен из бутылки. Очень скоро будут выходить уже несколько печатных 
органов. Например, за период с 1906 по 1912 г.г. в Азербайджане публиковалось 

более 100 наименований разных газет и журналов.(3, стр.39) Азербайджанские 
публицисты вынужденные покинуть страну и переселиться в Иран или же 
Османскую империю после поражения первой русской революции 1905 года, сразу 
же становились популярными общественно - политическими деятелями в тех 
странах. Печатный орган под названием «Ирани-ноу» (новый Иран) выпускаемый в 
Тегеране азербайджанским эмигрантом М.Э.Расульзаде в очень короткий срок 
становится самым популярным изданием Ирана. Али бек Гусейнзаде и Ахмед бек 
Агаев превращаются в популярных издателей и политиков в Османской империи.   

Экономический же бум конца 19-го начала 20-го века в России, и превра-
щение нефтяного Баку с одной стороны в индустриальный центр Кавказа, а с 
другой в бесспорный центр общественно-культурной и политической жизни 
азербайджанцев становится стимулом дальнейшего очень быстрого прогресса во 
всех сферах жизни этого мусульманского общества. Появляются нефтяные 
магнаты-меценаты, которые неустанно финансируют просвещение, культуру, 
печать и т.д. В 1901 пользуясь почти безграничной материальной помощью 
известного азербайджанского нефтяного магната Тагиева Зардаби несмотря на 
серьезное сопротивление консервативной части азербайджанского мусульманского  
духовенства открывает первую женскую секулярную «русско-мусульманскую 
школу». Еще задолго до этого в принципе решается вопрос вовлечения мусуль-
манских детей мужского пола в русские средние общеобразовательные учре-
ждения. Зардаби вместе с Махмудбековым и Ганизаде чтобы предотвратить 
опасения населения рассматривающего русские школы как средство ассимиляции 
добиваются того, что правительство разрешает преподавание мусульманским 
детям в русских школах основ Ислама вместо предмета «Закон Божий» 
предусматривающего изучение постулатов и истории христианства. Также 
правительство разрешает внедрение национального языка как отдельного предмета 
преподавания. С открытием 1876 году Горийской педагогической семинарии начи-
нается решение еще одной важной проблемы-подготовки местных педагогических 
кадров. Очень скоро появляются новые типы русских школ, так называемые «рус-
ско-туземные», «русско-татарские» школы, где преподавание в первых двух класс-
сах, проводились на родном языке. В 1883 году вышеупомянутый нефтяной магнат 
Тагиев финансирует постройку первого азербайджанского театрального здания. А 
в 1908 году на сцену выходит азербайджанская опера под названием «Лейли и 
Меджнун», автором которого стал Узеир Гаджибеков. Сутью музыкальной 
импровизации Гаджибекова стал синтез национального «Мугам»а с европейской 
клас классической музыкой, который и по сей день пользуется огромным  успехом. 

Полностью отрекаясь от пессимизма присущего Ахундзаде Зардаби также 
более гибко подходил к проблеме взаимоотношений с консервативным обществом 
и Исламом. Сейчас очень трудно дать однозначную оценку тому, каковым было 
истинное отношение Гасан бека к Исламу. Несомненно, были моменты, когда он, 
например, мог бы отказаться печатать письма даже самого Ахундзаде, которые 

казались ему «затрагивающими веру в «затрагивающими веру в Ислам » (4, 
стр.161) 

Здесь сразу же следует сделать отступление, что вся эта бурная общественно-
политическая, культурная жизнь была уделом только лишь элиты азербайджанской 
действительности, то есть интеллигенции, хотя она «не представляла собой горстку 
разрозненных ее представителей, а являлось определенным объединением людей(6, 
стр.94) который превратился в общественный слой диктовавший моду и 
определяющий приоритеты эволюционного пути бурно развивающегося общества. 
Но все это пока было далеко от в большинстве своем невежественных народных 
масс. 

Наконец апогеем всего этого, стремительного экономического, культурного, 
общественного развития становится создание Азербайджанской Демократической 
Республики (АДР) после падения монархии в России. Впервые слово Азербайджан 
превращается из географического в политическое понятие. В конце 1918 года 
официально открывается первый частично демократически избранный парламент, 
где большинство принадлежало объединенной фракции национал-демократов-
тюркистов в лице партии «Мусават» (Egalite) c так называемыми беспартийными 
либерал-демократами. Вторым по количеству мест в парламенте и главной 
оппозиционной силой были исламисты в лице партии «Иттихад» (Единение). 
Наконец третьей существенной политической силой являлась объединенная 
фракция мусульман-социалистов. Кроме этого в парламенте свои фракции имели 
этнические меньшинства - партия «Ахрар» (Fraternite) преимущественно горцев 
Северного Кавказа, две отдельные армянские фракции, «Славяно-Русское обще-
ство» и др. За два года существования этой республики были сформированы 5 
коалиционных правительств. Впервые мусульманская женщина получила право 
голоса во время выборов. С помощью известных русских ученых приглашенных 
Азербайджанским правительством был создан Бакинский Университет. В январе 
1920 года Парижская мирная конференция признает АДР, как де-факто 
существующую политическую единицу. Но в конце апреля 1920 года 11 армия 
большевиков оккупирует территорию молодой республики и после роспуска 
парламента объявляется о создании Азербайджанской Советской Социали-
стической республики.(2, стр.162-217) 

N.Y. Guliyeva  

XX ƏSRİN ƏVVƏLLƏRİNDƏ AZƏRBAYCANDA MAARİFÇİLİK HƏRƏKATI” 

XÜLASƏ 

19-жу ясрин явялляриндя Жянуби Гафгазын мцсялман яразиляринин Русийа тяряфиндян ишьалы 
Азярбайжан халгынын тарихиндя йени кейфиййят  мярщялясинин башланьыжы олду. Məqalədə 
Azərbaycanda XX-ci əsrin əvvəllərində azərbaycanlı maarifçiləri tərəfindən başlayan hərəkatdan 
bəhz edilir. 19 əsrin sonlarinda 20-жи ясрин яввялляриндя формалашмыш вя фяалиййят эюстярмиш бу  
Азярбайжан интеллектуаллары кичик бир груп олмайыб, жямиййятин вя ижтимаи щяйатын апарыжы гцввяси 
ролуну ойнайан эениш бир сосиал тябягяни тяшкил едирдиляр.19-жу ясрин икинжи йарысында формалашмыш 
йени Азярбайжан интеллектуаллары тящсилин форма вя мязмуну мясялясиня мцнасибятдя Русийанын 
диэяр мцсялман ижтимаиййяти иля мцгайисядя фяргли мювге нцмайиш етдирирдиляр. 

N.G.Guliyeva  

« EDUCATIONAL CAMPAIGN IN AZERBAIJAN AT THE BEGINING OF XX CENTURY» 

SUMMARY 

In begin of 19-th century after conquest South Caucasus muslim earth from Russia in history of 
Azerbaijan nation started qualitative period. This article talk about  educational compaign, which begin 
Azerbaijan illuminators. They were not a little group of people, they were the broad social estate, and take 
part leading role in society and social life of Azerbaijan in 19-20 century. Generated at the end of 19 
century Azerbaijan intellectuals have different mind in solution problem of form and content of 
education. 

Məqalə Bakı Dövlət Universitetinin Tarix Fakültəsinin “Azərbaycan Tarixi” kafedrasının 
2011-ci il 27 oktyabr tarixli iclasının 13 saylı qərarı və t.ü.f.d, B.O Əzizin, t.ü.f.d.A.Rızayevin 
müsbət rəyləri əsasında çap olunur. 

MÜƏLLİFLƏRİN NƏZƏRİNƏ! 
AMEA A.A.Bakıxanov adına Tarix İnstitutunun «Elmi Əsərlər»ində çap olunmaq 

üçün məqalə təqdim olunarkən aşağıdakılar nəzərə alınmalıdır. 
1. Məqalələr üç dildə – Azərbaycan, rus və ingilis dillərində çap oluna bilər. 

Məqalənin yazıldığı dildən əlavə, digər iki dildə xülasəsi verilməlidir. 
2. Mövzu ilə bağlı elmi mənbələrə istinadlar olmalıdır və istifadə olunmuş 

ədəbiyyat xülasələrdən əvvəl kodlaşdırma üsulu ilə göstərilməlidir. 
3. Məqalələrin mətnləri 1 intervalla Times Roman AzLat – 13 ölçülü şriftlərlə 

yığılmalıdır. 
4. Məqalə haqqında redaksiya heyəti üzvlərindən ən azı birinin, həmin sahə üzrə 

mütəxəssisin rəyi və müvafiq elmi müəssisənin Elmi Şurasının protokolundan 
çıxarış olmalıdır (bunlar məqalə nəşr olunarkən göstəriləcəkdir). 

5. Məqalənin elektron və çap olunmuş variantı ayrıca faylda təqdim edilməlidir. 
Bu tələblərə cavab verməyən məqalələr çap edilməyəcəkdir. Əlyazmalar geri 
qaytarılmır.1 

                                                 
1 Гейд: Бу шяртляр мцяййянляшдириляркян Азярбайcан Республикасы Президенти йанында Али 
Аттестасийа Комиссийасынын диссертасийаларын ясас елми нятижяляринин дярж олунмасы тювсийя 
едилян елми няшрляря вердийи тялябляр ясас эютцрцлмцшдцр. 
 




